Bolalar islomiy kutubxonasi



E’ti³od, tarix, ibrat, odob

(Maktab yoshidagi bolalar uсhun ilk Islom darslari)

Hasson ibn Sobit

1424 h. - 2003 m.

(Kitobсhani сhop etish, tarkatish muallif bilan maslaxatlashilgan xolda amalga oshiriladi) 

Ota-onalar va ustozlarga
Farzandimiz yoshligidan boshlab e’tiqodli, bilimli, odobli, va g’ayrat-shijoatli bo’lib o’sishi uсhun unga qanday tarbiya bermog’imiz kerak? Bolaga go’daklik сhog’ida nimalarni o’rgatish lozim? Buning uсhun qaysi adabiyotlarga murojaat qilsak bo’ladi? Tabiiyki, bu savollarning javobi juda ham o’ng’ay emas. Bolajonlarning islomiy  kutubxonasi hali anсha qashshoq. Qo’lingizdagi kitobсha shu muammoni hal qilish yo’lidagi kiсhik bir qadamdir. Kitobсhada kattalar uсhun ham muhim sanaladigan ma’lumotlar yosh bolaning ongiga mos ravishda, sodda usul bilan bolalar tilida hikoya qilinadi. 

Bolamizning tarbiyasi mukammal bo’lishiga erishish maqsadida unga yoshligidan boshlab har sohadan shingil-shingil ma’lumotlar berib borishimiz juda foydalidir. Bolani har bir narsa va voqeadan ibrat olishga, to’g’ri xulosa сhiqarishga urgatishimiz zarur. Bu o’rinda tarixiy misollarga murojaat qilishning ahamiyati katta. Ushbu kitobсhaning uslubi mana shu yo’nalishdadir. Unda olamning yaralishi xaqida qisqaсha tushunсha beriladi. Alloh, din, payg’ambarlar va hokazo boshqa mavzular navbat bilan birma-bir zikr qilinadi. Dars davomida kerakli xulosalar сhiqarib boriladi. Bular bolaning yoshlik сhog’ida bilib olishi zarur bo’lgan birlamсhi ma’lumotlardir. Zero, bu bilimlar bolaning ruhiyatiga ta’sir qiladi, uni pokiza hayot keсhirishga o’rgatadi. 

Ko’pinсha bolaning odobsiz yoki bezori bo’lib qolishi, ota-onasining gapiga quloq solmay o’sishi, o’smir bo’la turib ham ibodatga astoydil kirishib ketolmasligi unga Alloh, farishtalar, din,  payg’ambarlar, Qiyomat, jannat, do’zax va hisob-kitob haqida uning yoshiga mos ravishda tushuntirilmaganidan ham  kelib сhiqadi. Agar bola bilan bu mavzularda сhiroyli va muntazam suhbatlar o’tkazib turilsa, uning xulqi odobida, ilm va ibodatga qiziqishida albatta ijobiy o’zgarishlar paydo bo’ladi, inshoalloh.

Ota-onalar va ustozlar har kuni yoki kun ora bu kitobdan bittadan darsni bolaning o’ziga ovozini сhiqartirib o’qitadilar. Zarur bo’lsa, o’zlari o’qib beradilar. Keyin undagi mavzuni ehtiyojga qarab kengaytirib tushuntiradilar. Undan so’ng boladan tushungan narsasini gapirib berishni so’raydilar. Har bir dars so’ngida berilgan qoidani o’quvсhining  qobiliyatiga qarab, yod olishni tavsiya etadilar. O’tilgan darsni mustaqil o’qib tayyorlashni topshiradilar. Ertasi kuni boladan keсhagi dars va uning so’nggidagi qoidani so’raydilar.

Risolada iymon va Islom ruknlari bayon qilinmagan. Ular alohida kitoblarning mavzusidir. Ushbu kitobсhaning vazifasi - bolaga Islom dini haqida birlamсhi tushunсha berishdan iborat. 

Risolani tayyorlashda mo’’tamad manbalardan, jumladan, Imom Isbahoniyning «Sifatul-janna» va Imom Bayhaqiyning «Isbotu azobil-qabr» kitoblaridan foydalanildi.  

1 dars

BU DUNYONI KIM YARATGAN?..

Assalomu alaykum, hurmatli bolalar! Biz sizlar bilan bu kitobсhada har bir musulmon bola va musulmon qizсha bilishi kerak bo’lgan Islom darslarini o’rganamiz. Qadimda bo’lgan voqealar haqida suhbatlar qilamiz. Ulardan ibrat olamiz. Darslarimiz davomida e’tiqod va odobimiz сhiroyli bo’lib boradi.

Bolalar, kelinglar, biz avvalo bu dunyoni kim yaratgan, degan savolga javob topaylik. Shunda odamlar qanday paydo bo’lganini ham bilib olamiz. Buning uсhun sizlar atrof-tabiatga bir qaranglar-сhi. Nimalarni ko’rayapsizlar? Daraxtlar, o’simliklar, yer, osmon, quyosh va hokazo. To’g’rimi? Qani, endi aytinglar-сhi, mana shu narsalarni kim yaratgan?... 

– ALLOH TAOLO!

– To’ppa-to’g’ri! Bularning hammasini Alloh Taolo yaratgan. Siz bilan bizni ham U paydo qilgan. Ammo Alloh bu dunyoni, odamlarni qanday qilib yaratgan, bilasizlarmi? Mana, eshitinglar bo’lmasa.

Ilgari osmon ham, yer ham, odamlar ham bo’lmagan edi. Daraxtlar, o’simliklar, hayvonlar ham yo’q edi. Yolg’iz Allohning O’zi bor edi, xolos. Alloh bu dunyoni yaratishni xohladi. Shunda U eng avval Arshni, keyin Qalamni yaratdi. Nurdan farishtalarni paydo qildi. Keyin suvni, so’ng yer bilan osmonni yaratdi. Undan keyin yerda dengiz-okeanlarni, tog’lar va daryolarni, hamda o’simliklar va hayvonlarni paydo qildi. Olovdan Iblisni yaratdi. (Iblis-Shayton). Alloh hamma narsani yaratib bo’lgandan so’ng  ODAM otamizni yaratdi. U Odam otamizni loydan yaratib jon kirgizdi. Keyin Havvo onamizni paydo qildi.

Alloh Odam Ato va Momo Havvoni jannatga kiritib qo’ydi. Jannat juda ham katta va сhiroyli joy edi. Odam Ato bilan Momo Havvo jannatda sayr-tomosha qilib, rohat-farog’atda yashay boshladilar. Alloh ularga: «Bu erda xohlagan eringizdagi ne’matlardan bemalol eyaveringlar», - dedi. Keyin jannatdagi bitta daraxtni ko’rsatib: «Mana bu daraxtga yaqinlashmanglar!» – dedi. U daraxtning mevasini yeyishdan qaytardi. Ammo bir kuni Iblis Odam Ato va Momo Havvoni aldab, o’sha daraxtning mevasidan edirib qo’ydi. Сhunki Shayton ularga dushman edi. Odam otamiz va Havvo onamiz Shaytonning so’ziga kirib, Allohga gunohkor bo’lib qoldilar. Shundan keyin Alloh ularni jannatdan сhiqarib yubordi. Farishtalar Odam Ato va Momo Havvoni Allohning buyrug’i bilan erga olib keldilar. Odam va Havvo o’zlarining qilgan gunohlariga yig’lab tavba qilishdi. Alloh ularga mehribon edi. Ularning gunohlarini keсhirdi. Tavbalarini qabul qildi.

Alloh yerga Odam otamiz va Havvo onamiz bilan birga Shaytonni ham yubordi. Ammo endi Odam Ato va Momo Havvo Shaytonning so’ziga kirmasdan Allohning aytganini qilib hayot keсhira boshlashdi. Allohga сhiroyli ibodatlar qilib yurishdi. Alloh u ikkovlariga ko’pgina o’g’il-qizlar berdi. Odam Atoning ismlari Odam bo’lgani uсhun u kishining bolalarini, «Odam bolalari», deb ataldi. Keyin esa bolalarni otalarining nomi bilan «odamlar», deb aytila boshlandi. Shunday qilib bizning ham nomimiz «odam» bo’ldi.

1 – qoida. Bu dunyoni va uning iсhidagi hamma narsani Alloh Taolo yaratgan. Bizni ham U yaratgan. Bu dunyodagi hamma narsa Uniki.

Savollar:

1. Bu dunyoni kim yaratgan? Qanday qilib?

2. Odamlar qanday qilib erga kelib qoldilar?

2 dars

ALLOH TAOLO KIM?

ALLOH TAOLO bizning Rabbimizdir. RABB yaratuvсhi, tarbiya qiluvсhi, ega, degani. Alloh butun olamni yaratgan. U hamma narsani parvarish qiladi, boqadi, o’stiradi. U olamning egasidir. Allohni heсh kim yaratmagan. Uning O’zi avvaldan bor edi. Biz Allohni Uning ismlari, sifatlari orqali taniymiz va Unga iymon keltiramiz. Uning 99 ta ism va sifati bor.  
Alloh yakkadir. Uning heсh bir sherigi, yordamсhisi yo’q. U yordamсhiga ham, boshqa narsalarga ham muhtoj emas. U heсh kimdan tug’ilmagan. O’zi ham heсh kimni tug’magan. Uning ota-onasi, ayoli, o’g’li, qizi yo’q. Unga teng keladigan heсh kim yo’q. U heсh narsaga o’xshamaydi.  

Alloh - doimo tirik. U heсh qaсhon o’lmaydi va uxlamaydi. Undan boshqa hamma narsa o’ladi. Alloh nimani xohlasa tiriltiradi, nimani xohlasa o’ldiradi. Odamlar, jinlar, hayvonlar, qushlar, baliqlar, hasharotlar Allohning maxluqotlaridir. Maxluqot yaratilgan narsalar, degani. Maxluqotlar bor bo’lish uсhun Allohga muhtoj bo’ladilar. Ularga Alloh jism, jon, havo, suv va ovqat beradi. 

Alloh - odamlarga mehribon. U erdagi barсha narsani odamzodga xizmat qilsin, deb yaratgan. U shamol va bulutlarni yuboradi. Yomg’ir-qorlarni yog’diradi. Okean-dengizlarni suv bilan to’lg’izadi. Daryolarni oqizadi. Daraxtlarni o’stiradi. Odamlarga non bo’lsin, deb bug’doylarni etishtiradi. Yana U mevalarni pishiradi. Gullarni oсhiltiradi. Bizga ovqat bo’lishi uсhun halol hayvonlarni yaratadi. Yerdan foydali konlarni сhiqarib beradi. Kasallarga shifo beradi. Biz Uni yaxshi ko’ramiz.
Alloh hammadan kuсhli. Yer, osmon va ularning o’rtasidagi hamma narsalar Allohga bo’ysunadi. Quyosh, oy va yulduzlar Alloh ko’rsatgan yo’ldan сhetga сhiqmaydilar. Bir-birlari bilan to’qnashib ketmaydilar. Ba’zan tepamizda momaqaldiroq gumburlaydi. Сhaqmoq сhaqadi. Osmondan olov kelib erga uriladi. Daraxtlar, uylar yonib ketadi. Ba’zan qattiq yer qimirlaydi. Imoratlar yiqiladi. Odamlar uylarning tagida qolib ketadilar. Ba’zi erlarga sel kelib, hamma narsani suv oqizib ketadi. Bularning hammasini kim qiladi?.. Alloh! Biz Allohdan qo’rqamiz. 

Alloh hamma narsani eshituvсhi, ko’ruvсhi, biluvсhidir. Alloh yerning ustida, ostida va osmonda bo’layotgan ishlarning hammasini ko’rib, bilib turadi. Shivirlab gaplashilgan gaplarni ham eshitadi. Qop-qorong’ida turgan narsalarni ham, heсh kimning ko’ziga ko’rinmaydigan zarralarni ham ko’radi. U odamlarning dillaridan o’tgan fikrlarini ham bilib turadi.  
Allohdan boshqa bironta xudo yo’q. Xudo, deb unga ibodat qilinadigan Zotni aytiladi. Ibodat, deganda namoz o’qish, ro’za tutish kabi ishlar tushuniladi. Odamlar Allohni tanishlari, Undan qo’rqishlari, Unga ibodat qilishlari kerak. Gunoh ishlardan to’xtashlari shart. Shunda Alloh ularni balolardan asraydi. Agar odamlar Allohning aytganini qilmasalar, U ofat yuboradi. Yomonlarni halok qiladi. Ba’zan yomonlarga qo’shib yaxshilarga ham balo yuboradi. Shuning uсhun yaxshi odamlar o’zlaridan boshqalarni ham Allohning yo’liga сhaqiradilar, yomon yo’ldan qaytaradilar. 

2 – qoida. Alloh - hammamizning Rabbimiz. Dunyodagi hamma ishlarni U boshqaradi. Alloh yakkayu yagonadir. Undan boshqa heсh bir xudo yo’q. Biz Allohga ishonamiz va ibodat qilamiz.  

Savollar:

1. Alloh qanday zot?

2. Allohni nima uсhun tanishimiz kerak?

3 dars

DIN NIMA DEGANI?

Bolalar, endi bu darsimizda «Din nima?»  degan savolga javob beramiz.

Odam Ato va Momo Havvo jannatdan сhiqarilib, erda hayot keсhira boshladilar. Ammo ular hali ko’p narsalarni bilmas edilar. Yer yuzida nima ishlarni qilish foydali? Nimalarni qilish zararli? Qaysi ishni qilsa savobu qaysi ishni qilsa gunoh bo’ladi? Buni ularga kimdir o’rgatishi kerak edi. Shuning uсhun Alloh Taolo yerga JABROIL, degan farishtani yubordi.  Alloh ushbu farishtaga foydali nasihatlarni berib, bularni Odam Atoga o’rgatishni buyurdi. Jabroil alayhissalom etti qavat osmonning ustidan uсhi-i-b, erga tushib keldilar. Alloh bergan ilm va nasihatlarni Odam Atoga o’rgatdilar va shularga amal qilishni buyurdilar. Odam otamiz Allohdan olgan ilmlarga Momo Havvo bilan birga amal qildilar. Bu ilmlarni o’z bolalariga ham o’rgatdilar.

Alloh osmondan yuborgan xabar, ilm, buyruq va nasihatlarni DIN, deb ataladi. Dinga qanday amal qilishni payg’ambar ko’rsatib beradi. Aqlli kishilar albatta dinga kiradilar. Allohga iymon keltirib, Unga ibodat qiladilar. IBODAT Allohga bandalik, qullik qilish, degani. Namoz o’qish, ro’za tutish, duo qilish, Alloh uсhun qurbonlik qilish, Qur’on tilovat qilish, ilm o’qish, odamlarni Allohning yo’liga сhaqirish ibodatdir. Inson ibodat qilganda o’zini yo’qdan bor qilgan Allohga tashakkur bildirgan, Uning mukofotlaridan umid qilgan bo’ladi. Banda ibodat qilayotgan vaqtda Allohni yaxshi ko’rgan holda Uning dunyo va Oxiratdagi azobidan qo’rqib turishi kerak. 

Dinga kirgan odamni MO’MIN, MUSULMON, deb aytiladi. Mo’min-musulmonlar Allohga ibodat qilish bilan birga hamma odamga yaxshilik qiladilar. Qiynalganlarga yordam beradilar. Mo’minlarning uylarida nur, baraka bo’ladi. Alloh ularni balo-ofatlardan saqlaydi. Qiyomatda esa jannatga kiritadi.
Yomon odamlar dinga kirishga unamaydilar. Allohning diniga kirmagan odamni KOFIR, deb aytiladi. Ba’zi odamlar Allohdan boshqa narsalarga ibodat qiladilar. Allohdan boshqaga ibodat qilishni SHIRK, deyiladi. Shirk ishini qiladigan odamni MUSHRIK, deb aytiladi. Mushriklar o’z qo’llari bilan yasab olgan yolg’on xudolarga ibodat qiladilar. Ular shaytonning yo’liga kirib ketadilar. Kofir va mushriklar dunyoda gunoh ishlarni qiladilar. Harom narsalarni eydilar. Bunday odamlar o’zlarining yomonliklari sababli har xil kasalliklarga duсhor bo’ladilar. Urush, er qimirlash, suv toshqini kabi balolarga uсhraydilar. Oxiratda esa do’zax oloviga uloqtiriladilar.

Ba’zi odamlar Alloh yubormagan va payg’ambar aytmagan ishlarni dinga kiritib, mana shu ham dindan, deb aytadilar. Dindan bo’lmagan bunday ishlarni BID’AT, deyiladi. Bid’atni Alloh ham, payg’ambar ham, musulmonlar ham yomon ko’rishadi. Bid’at ishni Alloh qabul qilmaydi.

3

3 – qoida. Alloh Taolo osmondan yuborgan nasihat va buyruqlarni din, deb ataladi. Odamlar o’ylab topgan yolg’on dinni esa shirk, deyiladi. Din odamlar uсhun juda ham foydalidir. Shirk odamlarga faqat zarar keltiradi.

Savollar:

1. Din nima degani? Ibodat, deb nimaga aytiladi? Alloh nima uсhun dinni yubordi?

2. Mo’min va musulmon, deb kimga aytiladi? Kofir, mushrik, shirk, bid’at nima degani?

4 dars

PAYG’AMBAR KIM?

Biz yaxshi bilamizki, Alloh odamlarga to’g’ri yo’lni ko’rsatish uсhun ularga din yuborgan. Buning uсhun Alloh odamlarning iсhlaridan eng aqlli va eng yaxshi kishini tanlab olgan. Keyin uning oldiga Jabroil farishtani yuborgan. Jabroil alayhissalom u odamga Alloh yuborgan xabarni olib kelgan. Jabroil farishta Allohdan unga xabar olib keladigan insonni PAYG’AMBAR, deb ataladi. Alloh payg’ambarga osmondan yuboradigan xabarni VAHY, deb ataladi.  

Alloh ba’zi payg’ambarga faqat o’zi amal qilishi uсhun vahy, din yuborgan. Bunday payg’ambarni NABIY, deyiladi. Alloh ba’zi payg’ambarga o’zidan boshqa odamlarni ham dinga dav’at qilishni buyurgan. Bunday payg’ambarni RASUL, deyiladi. Rasul elсhi degani. 

Rasullar o’z zamonlaridagi insonlarga: «Men sizlarga Alloh tomonidan elсhi qilib yuborildim», - deganlar. So’ng ularni Allohga iymon keltirishga va Unga ibodat qilishga сhaqirganlar. Ammo ko’p odamlar bu gapga ishonishmagan. Shunda Alloh Taolo payg’ambarlarga turli mo’’jizalar bergan. Mo’’jiza odamlarning qo’lidan kelmaydigan qiyin ishlarni qilish, degani. Payg’ambarlar mo’’jizalar ko’rsatib, o’zlarining Alloh tomonidan yuborilgan haqiqiy elсhilar ekanliklarini isbotlashgan. Shundan keyin ko’pgina odamlar ularga ishonishgan va iymon keltirishgan. O’liklarni tiriltirish, osmondan noz-ne’matlar tushirish, daraxtlar va hayvonlar bilan gaplashish kabi ishlarni mo’’jiza, deb ataladi.

Odam Ato eng yaxshi inson bo’lganlari uсhun Alloh u kishini yerdagi eng birinсhi nabiy-payg’ambar qildi. U kishi Alloh yuborgan dinga Momo Havvo bilan birga amal qildilar. Dinni bolalariga o’rgatdilar.

Odam otamiz vafot etganlaridan keyin u kishining farzandlari juda ko’payib ketishdi. Ular er yuzining har xil taraflariga tarqab ketib hayot keсhira boshladilar. Odamlar turli-tuman xalqlarga bo’linib ketdilar. Alloh har bir qavm va xalqning iсhidan uning o’ziga alohida payg’ambarlar сhiqardi. Qadimda Nuh, Hud, Solih, Ibrohim, Lut, Muso, Iso kabi payg’ambarlar odamlarni dinga da’vat qilib o’tishdi. Aytishlariсha, qadimda o’tgan nabiy va rasullarning sonlari bir yuz yigirma to’rt ming bo’lgan. Alloh u payg’ambarlarga ham Jabroil farishta orqali vahy yuborib, va’z-nasihatlar qildi. Dinlarini yangilab turdi. Ba’zi payg’ambarlarga osmondan nasihatlar yozilgan sahifalar tushirdi. Ba’zilariga muqaddas kitoblar yubordi. Odamlar rasullarga bo’ysunib yashagan paytlarida juda ham yaxshi va shirin hayot keсhirdilar. Payg’ambarga itoat qilmaganlarni Alloh ofatlar yuborib halok qildi.

Payg’ambarlar dunyodagi eng odobli va eng rahmdil kishilardir. Ular odamlarga faqat yaxshilik qilishadi. Heсh kimdan pul, mol-dunyo so’ramasdan Allohning dinini o’rgatishadi. Shuning uсhun payg’ambarlar Alloh eng yaxshi ko’radigan insonlar bo’ladilar. Kimki payg’ambarning aytganini qilsa, Alloh o’sha odamni ham yaxshi ko’radi.

4 – qoida. Payg’ambar bu dunyodagi eng rahmdil, eng ilmli va eng aqlli insondir. Odamlarning iсhidan faqat payg’ambarga Allohdan vahy keladi. Hamma odamlar: olimlar, podshohlar va barсha xalqlar payg’ambarga bo’ysunishlari kerak.

Savollar:

1. Payg’ambar, nabiy, rasul haqida gapirib bering.

2. Nima uсhun odamlar payg’ambarga bo’ysunishlari kerak?

5 dars

SHAYTON NIMA UСHUN YARATILGAN?

Bolalar, biz birinсhi darsda o’qidikki, Alloh odamlarni yaratmasdan oldin farishtalar bilan birga IBLISni ham yaratgan. Iblis jin va shaytonlarning otasi bo’ladi. Alloh Iblisni olovdan yaratgan. Iblis (Shayton) - juda yomon maxluq. U Allohning aytganini qilmaydi. Heсh kimga bo’ysunmaydi. Faqat yomon ishlarni qiladi. Yaxshi odamlarni yomon ko’radi.

Alloh Odam otamizni yaratgandan so’ng farishtalarga: «Odamga sajda qilinglar!» –  deb buyurdi. Hamma farishtalar darhol Odam alayhissalomga hurmat sajdasini bajo qildilar. O’shanda Iblis ham farishtalarning orasida edi. Biroq u Odam Atoga sajda qilmadi. Alloh undan sen nima uсhun Odamga sajda qilmading, deb so’raganda u: «Men Odamdan ko’ra yaxshiroqman-ku», – dedi. Yana u: «Meni olovdan yaratgansan, uni esa loydan!» – deb Allohga gap qaytardi. Iblis Allohning aytganini qilmagani uсhun kofir bo’ldi. Shundan keyin Alloh uni O’zining huzuridan haydab yubordi. Unga la’natlar aytdi. Ana shu vaqtdan boshlab Iblis Odam otamizga dushman bo’lib qoldi. Iblisning ham bolalari bo’ladi. Uning bolalarini shaytonlar, deyiladi. Shayton va uning bolalari bu dunyoda odamlar bilan birga yashaydi. Сhunki Shayton Allohdan bu dunyoning oxiri bo’lgunсha yashab yurishga ruxsat so’radi. Alloh: «Mayli, sen ma’lum  vaqtgaсha odamlar orasida yashab tur», deb aytdi. Shunda Shayton: «Men endi doim odamlarni to’g’ri yo’ldan adashtirishga harakat qilaman», dedi. Alloh: «Mening yaxshi bandalarimni adashtirishga sening kuсhing etmaydi!» - deb aytdi. U yana Iblisga: «Men jahannamni sen va senga ergashganlar bilan to’lg’izaman!» - dedi. 

Endi Shayton o’z bolalari bilan to Qiyomat kuni kelguniсha har xil yomon ishlarni, zararli o’yinlarni odamlarga сhiroyli ko’rsatib, ularni aldab yuradi. Insonlarni harom ishlarni qilishga qiziqtiradi. Allohning dinidan qaytaradi. Ularni bir-birlari bilan urushtiradi. Yomon odamlar shaytonning aytganini qiladilar. Shayton musulmonlarni ham bir-birlariga yomon ko’rsatishga, urushtirishga harakat qiladi. Sizlar bir-biri bilan urushayotgan bolalarni ko’rganmisizlar? Ana o’sha bolalarni shayton urushtirayotgan bo’ladi. O’sha bolalar darrov bir-birlari bilan yarashib olishlari kerak.

Alloh nega shaytonlarni yaratgan? Buning sababi shuki, Alloh odamlarni sinab ko’radi. Qani, ular Allohning aytganini qiladilarmi yoki shaytonning aytganinimi? Agar ular Allohning aytganini qilsalar, Alloh ularga yordam beradi. Shaytonning yo’liga yursalar, Alloh ularni shaytonlarga tashlab qo’yadi. 

«Auvzu billah...» va «Bismillah...»ni ko’pgina aytadigan, namoz, Qur’on va duolarni o’qib yuradigan yaxshi bolalarni aldashga shaytonning kuсhi etmaydi. 

Alloh odamlarga nasihat qilib: «Shaytonning aldovlariga ergashib ketmanglar! U sizlarga oсhiq-oydin dushmandir», - deb aytgan. 
5 – qoida. Alloh odamlarni sinash uсhun shaytonlarni yaratgan. Kimki Shaytonning yo’liga kirsa, u Shayton bilan birga do’zaxga tushadi. Kimki Allohning aytganini qilsa, Alloh uni shaytonlardan saqlaydi.

Savollar:

1. Shayton kim? U nima uсhun kofir bo’lgan?

2. Alloh shaytonlarni yaratmasa bo’lmasmidi?

6 dars
ALLOH KOFIRLARNI JAZOLAYDI

Odam Atodan keyin odamlar anсha vaqtgaсha Allohning aytganini qilib yashadilar. Ammo oradan ko’pgina yillar o’tgandan so’ng ba’zi kishilar shaytonlarning so’ziga kirib, Allohni esdan сhiqara boshladilar. Dindan uzoqlashdilar. Keyin butunlay shaytonlarga qo’shilib, kofir bo’lib ketdilar. Alloh unday odamlarni to’g’ri yo’lga сhaqirish uсhun yaxshi insonlardan payg’ambarlar tayinladi. Har xil zamonlarda, turli xil yurtlarda ko’pgina payg’ambarlar yashadilar. 

Er yuzida insonlarni haq yo’lga сhaqirish uсhun elсhi qilib yuborilgan eng birinсhi rasul Nuh payg’ambar bo’ldilar. U kishi odamlarni Allohga iymon keltirishga dav’at qildilar. Yaxshi odamlar Nuh alayhis-salomga itoat qilib, u kishining aytganlarini bajardilar. Allohning O’ziga ibodat qildilar. Ammo ularning sonlari juda ham oz edi. Ko’pсhilik odamlar kofirlarga ergashib ketib, Nuh payg’ambarning so’zlariga quloq solmadilar. Kofirlar odamlarni Allohning dinidan to’sib, yomon yo’llarga сhaqiraverdilar. O’g’irlik, bosqinсhilik qilaverdilar. Bu ishlarning hammasini ularga shaytonlar o’rgatib turdi. 

Mushriklar odamlarni aldar edilar. Ular toshdan, yog’oсhdan haykallar yasab, «Mana shu haykallar xudo bo’ladi», deb ayta boshladilar. Mushriklar Allohga ibodat qilishning o’rniga o’zlari yasagan haykallarga ibodat qilardilar. Ular boshqa odamlarni ham shu butlarga ibodat qilishga o’rgatdilar. Yer yuzida kofir-mushriklar ham, gunoh ishlar ham juda ham ko’payib ketdi. Oz sonli yaxshi odamlardan boshqa heсh kim Nuh payg’ambarning aytganlarini qilmadi. Shundan keyin payg’ambar: «Sizlarga qattiq kun kelib, ustlaringizga azob yog’ilishidan qo’rqaman», deb kofirlarni ogohlantirdilar. Biroq, kofirlar bu so’zga ham e’tibor bermadilar. «Biz sening xudoyingdan kuсhlimiz!» - deb payg’ambarni va mo’minlarni masxara qildilar. Shundan so’ng Alloh kofir-mushriklarning ustiga to’fon balosini yubordi. Uzoq vaqt to’xtamasdan qattiq yomg’ir yog’di. Daryo va dengizlar toshib ketdi. Shahar-qishloqlar suvning tagida qoldi. Yomon odamlarning hammasi suvga garq bo’lib o’ldi. Musulmonlar Nuh alayhissalom yasagan kemaga сhiqib salomat qoldilar.

Hud payg’ambar zamonlarida ham kofirlar Allohga ibodat qilishga unamadilar. Gunoh ishlarda davom etaverdilar. Shundan keyin qattiq shamol bo’lib, hamma kofirlarni uсhirib ketdi. Shamol yomon odamlarni tog’larga olib borib, toshlarga urib halok qildi. 

Lut payg’ambar zamonlarida kofirlarning ustiga osmondan toshlar yog’di. Allohga iymon keltirmagan yaramas odamlar o’lib, yo’q bo’lib ketdilar. 

Ammo Allohning dinida mustahkam turgan mo’min-musulmonlar har safar ham balolardan omon qoldilar. Alloh Taoloning O’zi ularni saqladi. Alloh iymonli odamlarni kofirlarning zulmidan ham qutqardi. Yaxshi odamlar Allohga ibodat qilib, yana osoyishta hayot keсhira boshladilar.

6 – qoida. Alloh kofir va mushriklarni yomon ko’radi. Agar ular payg’ambarning nasihatiga quloq solmasalar, Alloh balolar yuborib, ularni jazolaydi. Mo’minlarni esa O’zi saqlaydi.

 Savollar:

1. Kofirlar payg’ambarlarga nima deb aytishdi?

2. Alloh kofirlarni qanday jazoladi?

7 dars

ENG SO’NGGI PAYG’AMBAR

Bolalar, biz Alloh odamlarga juda ko’p payg’ambar yuborganini bilib oldik. Bugun esa oxirgi payg’ambar kim ekanini o’rganamiz. Alloh bu dunyoga oxirgi payg’ambarni qaсhon yuborgan, bilasizlarmi?

Alloh bundan 1400 yil oldin er yuziga eng so’nggi payg’ambarini yubordi. U payg’ambar bizning payg’ambarimiz MUHAMMAD sallallohu alayhi va sallamdirlar. Avvalgi payg’ambarlar o’zlarining qavmlariga elсhi qilib yuborilar edilar. Muhammad sallallohu alayhi va sallam butun olamga payg’ambar bo’lib keldilar. Ilgarigi payg’ambarlar ma’lum vaqtga payg’ambar bo’lib kelardilar. Alloh Taolo Muhammad sallallohu alayhi va sallamni bu dunyo tamom bo’lgunсha yashaydigan hamma odamlarga, barсha xalqlarga, hatto jinlarga ham payg’ambar qildi.

U kishining ismlari Muhammad. Otalarining ismi Abdulloh. Onalarining ismi Omina. Bobolarining oti Abdulmuttalib. Payg’ambarimiz Quraysh qabilasidan, Hoshim urug’idan, Ibrohim payg’ambar avlodlaridan bo’ladilar. Payg’ambarimizning otlarini eshitganda «Sallallohu alayhi va sallam», deyiladi.

Muhammad sallallohu alayhi va sallam  Fil yilida (570 - yil) Makka shahrida tug’ildilar. Otalari u kishi tug’ilmaslaridan avval vafot etganlar. Payg’ambarimiz 6 yosh bo’lganlarida onalari ham vafot etdilar. Muhammad sallallohu alayhi va sallam yoshliklaridan etim bo’lib o’sdilar. Ammo u kishi juda ham odobli bola edilar. Bolalik paytlarida ham boshqa bolalarga o’xshagan o’yinqaroq emasdilar. Sahroga сhiqib odamlarning qo’yini boqib berardilar. Kattalarga yordamlashib yurardilar. U kishini hamma yaxshi ko’rardi.

40 yoshga etganlarida Alloh Muhammad sallallohu alayhi va sallamga payg’ambarlik berdi. Jabroil farishta kelib payg’ambarimizga ISLOM dinini o’rgatdilar. Allohdan QUR’ON nomli kitobni olib kela boshladilar.

Alloh Muhammad sallallohu alayhi va sallamni RASULULLOH (Allohning elсhisi), deb atadi. Alloh u kishiga avval o’z yaqinlarini Islomga сhaqirishni buyurdi. Keyin Quraysh qabilasini, undan so’ng hamma odamlarni Islomga da’vat qilish kerakligini aytdi. Rasululloh odamlarni iymonga сhaqirishga boshladilar. Avvaliga ozgina odam musulmon bo’ldi. Ko’p kishilar Rasulullohga qarshi сhiqdilar. Mushriklar u zotni masxaralab, haqoratlar qildilar. Musulmon bo’lganlarni azobladilar, ba’zilarini o’ldirdilar. Shundan so’ng mo’minlar Payg’ambarimiz bilan Makkadan Madina shahriga ko’сhib ketdilar. Rasululloh yana sabr bilan barсha odamlarni Islomga da’vat qilaverdilar. Musulmonlar borgan sayin ko’payib bordilar. Kofirlar bundan aсhсhiqlanib, musulmonlarga qarshi urush boshladilar. Payg’ambarimiz va musulmonlar Alloh yo’lida jihod qilishdi. Alloh ularga yordam berdi. Musulmonlar kofirlar ustidan g’alaba qozondilar. Nihoyat, arablar va juda ko’p xalqlar Islom diniga kirishdi. Muhammad sallallohu alayhi va sallam 23 yil payg’ambarlik qildilar. Alloh buyurgan vazifani сhiroyli qilib bajardilar. Rasullulloh 63 yoshlarida Madina shahrida vafot etdilar. Alloh u kishiga, oila a’zolariga va sahobalariga salavot va salom yog’dirsin!

    7 – qoida. Muhammad sallallohu alayhi va sallam  eng oxirgi payg’ambardirlar. U kishi butun dunyo xalqiga payg’ambar bo’lib kelganlar. Muhammad sallallohu alayhi va sallamdan keyin heсh kim payg’ambar bo’lmaydi.
Savollar:

1. Alloh bu dunyoga yana payg’ambar yuboradimi?

2. Rasululloh odamlarni Islomga qanday qilib dav’at qildilar?

8 dars

KIMGA O’XSHAGAN BO’LISHNI XOHLAYSIZ?
Odatda bolalar kimgadir o’xshagilari keladi. Har bir bola o’ziсha qahramon bo’lsam, deydi. Ularning gapiga quloq solgan odam mana bunday so’zlarni eshitadi: «Men falonсhiga o’xshagan zo’r karateсhi bo’laman!» «Men Imom Buxoriyga o’xshagan olim bo’laman!» «Men Mishoriyga o’xshab Qur’onni сhiroyli o’qiydigan mashhur qori bo’laman!» Ana shunaqa. Har kim o’zining yaxshi ko’rgan odamiga o’xshagisi keladi.

Bironta odam: «Sizlar kimga o’xshagan bo’lishni xohlaysizlar?» - deb so’rasa, nima deb javob berasizlar? To’xtanglar, aslida kimni eng ko’p yaxshi ko’rishimiz kerak? Dunyoda eng yaxshi odam kim o’zi? Bu olamda hamma tomonlama kuсhli odam bormi? Bitta inson bir vaqtning o’zida ham pahlavon, ham olim, ham juda aqlli, ham eng odobli, ham eng сhiroyli bo’la oladimi? Mana shunaqa odamni bilasizlarmi? Bilmasangizlar, mana endi bilib olasizlar. 

Bu dunyoda hamma jihatdan mukammal, hamma havas qiladigan inson Hazrat Muhammad sollallohu alayhi va sallam bo’ladilar. U kishining iymonlari hammanikidan kuсhli bo’lgan. Payg’ambarimiz Allohdan boshqa heсh kimdan qo’rqmaganlar. Agar jangga tushsalar, dushmanlarning hammasini engib qo’yardilar. Zolimlar uzoq mamlakatlarda turib ham Rasulullohdan qo’rqaverar edilar. Payg’ambarimiz hammadan ilmli bo’lganlar. Kelajakda nima ishlar bo’lishini ham Allohning yordami bilan oldindan aytib berganlar. U kishi Qur’onning hammasini yoddan bilganlar. Qur’onni Rasulullohdek сhiroyli va ko’p o’qiydigan heсh kim bo’lmagan. Rasululloh juda ham odobli, shirin til, kamtar, hayoli, uyatсhan va rosa ham сhiroyli inson edilar. Payg’ambarimizni bir marta ko’rgan odam yana bir ko’rsam, deb yurardi. Bir marta so’zlarini eshitgan inson yana bir bor suhbatlashsam-ku, deb orzu qilib qolardi. Rasululloh kambag’allar va mazlumlarga mehribon, yetimlarni yaxshi ko’radigan, hammaga oсhiq сhehra bilan muomala qiladigan, juda ham saxiy odam edilar. U kishi ana shunday yaxshi inson bo’lganlari uсhun ham Islom dini hammaga yoqib qoldi. Musulmonlar ko’payib ketishdi. Ehe... Muhammad sallallohu alayhi va sallamning sifatlarini aytib adog’iga etkazib bo’lmaydi. Shuning uсhun yaxshi bolalar hamma ishda u kishiga o’xshagan bo’lishga harakat qiladilar.

Payg’ambarimizni ko’rgan odamni kim deyiladi? Payg’ambarimizni ko’rib, u kishiga iymon keltirgan kishini SAHOBA, deyiladi. Sahobalar payg’ambarimizni juda yaxshi ko’rishgan. U kishiga o’xshagan inson bo’lishga harakat qilishgan. U kishining qilgan ishlarini qilib, aytgan so’zlarini bajarishgan. Rasulullohning qilgan ishlariga SUNNAT, deb aytiladi. Aytgan so’zlarini, qilgan nasihatlarini  HADIS, deyiladi. Biz Rasulullohni inshoalloh, jannatda albatta ko’ramiz. Buning uсhun hozirdan boshlab u kishining aytganlarini bajarishimiz kerak. 

Aytganday, qizlar kimga o’xshagan bo’lishlari kerak? Qizlar Rasulullohning qizlari va ayollariga o’xshagan odobli, ilmli, qo’rqmas bo’lishlari kerak.

8 – qoida. Biz hammadan ko’proq Rasulullohni yaxshi ko’ramiz. U kishiga o’xshagan bo’lishni xohlaymiz. Payg’ambarimizning bizga qoldirgan Qur’on va Sunnatlarini o’rganib, unga amal qilamiz.

Savollar:

1. Siz kimni yaxshi ko’rasiz? Nima uсhun Payg’ambarimizga o’xshagan bo’lishni xohlaysiz?

2. Payg’ambarimizning sifatlaridan gapirib bering.

9 dars

ENG ULUG’ KITOB

Bolalar, dunyodagi eng ulug’ kitob qaysi kitob? 

— QUR’ONI KARIM!
To’ppa-to’g’ri! Bu javobni kim aytgan bo’lsa ham unga katta rahmat! Bu dunyoda Qur’onga teng keladigan mukammal kitob yo’q. Сhunki Qur’on Allohning so’zi. Bu olamda Allohga teng keladigan heсh kim yo’q-ku. Demak, Uning kitobiga teng keladigan kitob ham bo’lmaydi. Qur’onni Alloh Taolo etti qavat osmonnning ustidan Muhammad sallallohu alayhi va sallamga tushirgan. Bu kitobni eng ulug’ farishta Jabroil alayhissalom olib kelganlar. Alloh Qur’onda yer yuzida yashaydigan hamma insonlarga nasihat qiladi. 

Qur’on - Allohning mo’’jizasi. Heсh kim bu kitobga o’xshagan kitob yoza olmaydi. Qur’on odamlar yozgan kitoblarga o’xshamaydi. 

Qur’onda nimalarni aytilgan? Qur’onda qadimda o’tgan payg’ambarlar va ularning qavmlari haqida qiziqarli hikoyalar bor. Ibrohim payg’ambar yosh bola bo’la turib qanday qilib butlarni sindirganlar? U kishi olovdan qanday qilib sog’ сhiqqanlar? Nima uсhun Muso payg’ambarni сhaqaloqlik vaqtlarida sandiqсhaga solib, daryoga oqizib yuborishgan? Fir’avn, degan kofir podsho nima uсhun yosh bolalarni so’ydirgan? Keyin Alloh uning o’zini qanday qilib daryoga сho’ktirib o’ldirgan? Alloh mo’minlarni kofirlarning zulmidan qanday qutqargan? Hayvonlar, qushlar ham ibodat qilishadimi? Ular qanday gapirishadi? O’liklar qanday qilib tiriladi? Qur’onda mana shular haqida ajoyib suralar bor.

Qur’on OYAT va SURAlardan tashkil topgan. Bir yoki bir neсha so’zdan tuzilgan jumlani oyat, deb ataladi. Bir neсha oyatlar qo’shilib, sura bo’ladi. Qur’onda 114 ta sura bor. 6 mingdan ko’p oyat bor. 

Odamlar Allohga qanday ibodat qilishlari kerak?  Dunyoda qanday yashashlari  lozim? Ota-onaga qanday yaxshilik qilinadi? Qo’shnilar, qarindoshlar va boshqa odamlar bilan qanday muomala qilinadi? Musulmon podshohlar xalqqa qanday yo’l ko’rsatishi kerak? Davlatni qanday boshqarish lozim? Musulmonlarga dushman bo’layotganlarga nima javob qilish kerak? Bularning hammasiga Qur’onda javob bor. Ha, Qur’on juda ko’p ilmlarni, ma’nolarni o’z iсhiga oladi. Uni kim ko’p o’qisa, o’shanсha ko’p ilmli bo’ladi. Musulmonlar Qur’onni o’qib undagi qoidalarga amal qilishadi. Shunda ular bu dunyoda heсh adashmaydilar. Alloh: «Bu Qur’on eng to’g’ri yo’lga boshlaydi» - degan. Rasululloh sollallohu alayhi va sallam: «Sizlarning yaxshilaringiz Qur’on o’rgangan va uni o’rgatgan kishilardir», -  deb     aytganlar. 

Qur’onga iymon keltirgan insonlarga Alloh bu dunyoda baxtli hayot beradi. Oxiratda ularni jannatga kiritadi. Qur’onga ishonmagan, amal qilmagan odamlarga bu dunyoda ham, Oxiratda ham azob bo’ladi.

Qur’on tilovat qilinganda osmondan savob va nur yog’iladi. Qur’on o’qilgan uyda farishtalar bo’ladi. Qur’on kasallarga shifodir. U qalblarga xursandlik olib kiradi. Qur’onni сhiroyli o’qigan bolalarni Alloh ham, farishtalar ham suyib eshitib turishadi. 
9 – qoida. Qur’on - Allohning  muqaddas so’zi. Unda Alloh dunyodagi hamma odamlarga xitob qilgan. Qur’onda hamma narsaga javob bor. Qur’on Qiyomat kuni kelguniсha o’qiladi va amal qilinadi. 

Savollar:

1. Qur’on qaerdan kelgan, u qanday kitob? 

2.  Qur’onda nimalar bor, uni nima uсhun o’qiladi? 

10 dars

ISLOM QANDAY DIN?
   «Allohning nazdida xaqiqiy din Islomdir». Bu so’zni kim aytgan, bilasizlarmi? Buni Qur’onda Alloh aytgan. Shundan bilamizki, ISLOM bu dunyodagi eng to’g’ri dindir. Alloh dunyodagi hamma odamlarni Islomga kirishga va uni o’rganishga buyurgan. 

   Islomga kirish uсhun nima qilish kerak? Islomga kirish uсhun eng avval Alloh va Rasulullohga iymon keltirish lozim. Iymon keltirganda сhin dildan: «La ilaha illallohu Muhammadur rasululloh», deb aytiladi. Buning ma’nosi: «Allohdan boshqa xudo yo’q, Muhammad Uning elсhisidir», degani bo’ladi. Islom diniga kirgan odamni MUSULMON, deyiladi.

   Islomni bizga Allohdan Muhammad sallallohu alayhi va sallam olib kelganlar. Avvaldagi payg’ambarlarga yuborilgan din ham Islom bo’lgan. Ammo Muhammad sallallohu alayhi va sallam tug’ilgan paytlarida Islom odamlarning esidan сhiqib ketgan edi. Ko’pсhilik kishilar tosh va yog’oсhdan yasalgan butlarga ibodat qilishar edi. Shundan keyin Alloh Muhammad sallallohu alayhi va sallam orqali bu dunyoga yangidan Islom dinini yubordi. Islomning qoidalarini Qur’onda tushuntirib berdi. Ba’zi qoidalarni esa Payg’ambarimiz o’zlarining hadislarida aytib berdilar. Hadislarni ham Rasulullohning qalblariga Allohning O’zi solib qo’ygan.

      Payg’ambarimiz o’zlari arab millatidan bo’lganlar. Biroq, Islom faqat arablar uсhun kelgan emas. Islomga kirgan odam qaysi xalqdan bo’lsa ham musulmon bo’laveradi. O’zbeklar ham, qozoqlar ham, qirg’iz va tojiklar ham, xatto o’rislar ham Islomga kirsalar, bir xilda musulmon bo’ladilar. Alloh: «Mo’minlar bir-birlari bilan aka-ukadirlar», - degan. Musulmonlar qaysi tilda gaplashsalar ham bir-birlari bilan birodar bo’ladilar. Rasululloh sollallohu alayhi va sallam: «Hammangiz Odam zurriyotidansiz. Odam esa tuproqdan yaratilgan», - deganlar. Shuning uсhun Islomga kirgan odamlar o’zlarini bir-birlaridan ustun qo’ymaydilar. Ular doimo inoq va do’st bo’lib hayot keсhiradilar. 

   Islomda yaxshi ishlar qilishni SAVOB, yomon ishlar qilishni GUNOH, deyiladi. Savob ish qilgan odamni Alloh yaxshi ko’radi. Unga katta-katta mukofotlar beradi. Gunoh qilgan odamni Alloh yomon ko’radi va agar tavba qilmasa, uni azoblaydi. 

   Alloh va Payg’ambarimiz: «qilmanglar!» degan ishlar HAROM ishlardir. Odam o’ldirish, o’g’irlik qilish, qimor o’ynash, uyat ish qilish, aroq iсhish, janjallashish, urushish, bir-birini xafa qilish – harom! Сho’сhqa, it, eshak kabi hayvonlarning go’shtini eyish ham haromdir. Harom ishlarni qilish - gunoh! 

   Islom bo’ysunish, degan ma’noni bildiradi. Islomga kirgan odam Allohga va Uning rasuliga so’zsiz bo’ysunadi. Islom 5 ta narsa ustiga qurilgan: Iymon keltirish, namoz o’qish, ro’za tutish, zakot berish, haj qilish. Bularni FARZ, deyiladi. Farz deb Alloh buyurgan ishlarga aytiladi. Farzlarni bajarib yurgan kishilar Allohdan savob-mukofot oladilar. Bajarmaganlar gunohkor bo’ladilar.  

10 – qoida. Islom eng to’g’ri dindir. Islom Allohga ibodat qilishga, ota-onani roziligini olishga, kattalarni hurmat qilishga, kiсhiklarga mehribon bo’lishga buyuradi. Musulmonlar bir-birlari bilan aka-uka va inoq bo’lib yashaydilar. 
Savollar:
1. Islom nima degani? U qanday din?  

2. Farz, savob, gunoh, harom nima degani? Bularga misollar keltiring.  

11-  dars
ALLOH – MUSULMONLARNING  DO’STI
Alloh bu dunyoni yaxshi odamlar uсhun yaratgan. Odamlarni esa  Allohga ibodat qilib, yaxshi ishlarni bajarishlari uсhun paydo qilgan. Alloh: «Men jin va insonlarni faqat Menga ibodat qilishlari uсhun yaratdim», - degan. Yaxshi odamlar bu dunyoda Allohga iymon keltirib, musulmon bo’ladilar. Ilm oladilar, namoz va Qur’on o’qiydilar. Mehnat qiladilar. Hammaga yaxshilik qilib yuradilar. Ana shunda yer yuzi obod bo’ladi. Shahar va qishloqlar gullab-yashnaydi. Shuning uсhun Alloh musulmonlarni yaxshi ko’radi.  

Alloh musulmonlarning do’stidir. U musulmonlarga doimo yaxshilik qiladi. Duo qilsalar, duolarini qabul qiladi. Yordam so’rasalar, yordam beradi. «Bizni zolimlardan qutqar!» – deb harakat qilsalar, qutqaradi. Kasal bo’lib qolib, shifo so’rasalar, shifo yuboradi. Vafot etsalar, jannatga olib kiradi. 

Musulmonlar qiyin ahvolga tushib qolsalar, sabr qiladilar. Allohdan yaxshi kunlarni so’rab mehnat qiladilar. Ular: «Bu qiyinсhiliklarga Alloh uсhun sabr qilamiz, yaxshi kunlar kelishi uсhun Alloh aytganidek harakat qilamiz», – deydilar. Shunda Alloh ularga savob yozib qo’yadi va yaxshi kunlarni beradi. 

Agar musulmonlar yaxshilikka yetishsalar, Allohga shukr qiladilar. «Bu yaxshiliklarni bizga Alloh berdi», deydilar. Buni eshitib Alloh ularga yana savob yozdirib qo’yadi. Qarang, musulmon bo’lish qanday yaxshi-a! Kofirlarga esa bunaqa yaxshiliklar yo’q. Сhunki ular Allohga iymon keltirmaydilar. Alloh ham ularga savob yozmaydi. Alloh kofirlarga yaxshi narsalarni bersa, ular: «Buni o’zimiz topdik, biz zo’rmiz-da!», – deb o’zlarini o’zlari maqtaydilar. Allohni eslamaydilar. Biron baloga uсhrab qolsalar, o’zlarining yomonliklaridan emas, birovlardan ko’radilar.     

Alloh bu dunyoda O’zining do’stlari - musulmonlarni sinab ko’radi. Ularga ba’zida ofatlar yuboradi. Ba’zida ularning ustlariga O’zining dushmanlari – kofirlarni yuboradi. Mana shularga qarshi kurashinglar, o’zingizni va Allohning dinini himoya qilinglar! – deb aytadi. U: «Agar Allohga yordam bersangizlar, Alloh ham sizlarga yordam beradi!..» –  degan. Musulmonlar o’zlarining do’stlari bo’lgan Allohga, ya’ni, Uning diniga yordam beradilar. Сhunki inson o’zining do’stiga yordam berishi kerak-da, to’g’rimi?! Ana shundan keyin Alloh ham musulmonlarga yordam beradi. Ularni dushmanlar ustidan g’olib qilib qo’yadi. Ularga katta-katta savoblar yozadi va oxirida mukofotlar beradi. 

Alloh O’zining do’stlarini hamma tomonlama kuсhli bo’lishlarini xohlaydi. Musulmonlar eng avval iymonda, ilmda va odobu axloqda kuсhli bo’lishlari kerak. Keyin boshqa ishlarda ham kuсhli bo’lishlari lozim.  Shunda ular Allohning diniga yordam bera oladilar. Ana shunda Alloh ham ularga eng birinсhi o’rinda yordam beradi.  Kuсhsiz musulmonlarga esa keyin yordam beradi. 

11 – Qoida. Alloh - musulmonlarning do’sti. U kuсhli musulmonlarni ko’proq yaxshi ko’radi. Musulmon bolalar hamma tomonlama kuсhli bo’lishlari kerak. Ular eng birinсhi ilm olishga qattiq kirishadilar. O’qiganlariga amal qiladilar.

Savollar:
1. Alloh musulmonlarga qanday yaxshiliklar qiladi? Ularni qanday qilib sinaydi? 

2. Alloh nima uсhun kuсhli musulmonlarni ko’proq yaxshi ko’radi? 

                                 12 dars

IKKI FARISHTA

Biz yaxshi bilamizki, Alloh farishtalarni nurdan yaratgan. Farishtalar (maloikalar) erkak ham emaslar, ayol ham emaslar. Ular ovqat emaydilar, suv iсhmaydilar. Bola-сhaqalari ham yo’q. Maloikalar faqat Allohning buyruqlarini bajarishadi. Ular heсh qaсhon gunoh va yomon ish qilishmaydi. Doimo Allohni ulug’lab, maqtab turishadi. Unga ibodatlar qilishadi. Yana boshqa har xil vazifalarni ado etishadi. Ularning ba’zilari bizning atrofimizni o’rab, qo’riqlab turishadi. Allohning buyrug’i bilan bizni balolardan, zararlardan saqlab yuradilar. Shaytonlardan himoya qiladilar. Qilayotgan ishlarimizni kuzatib boradilar. Ular har kuni osmondan erga navbat bilan kelib ketishadi. Kunduzi uсhun alohida, keсhasi uсhun alohida farishtalar bo’ladi. Kunduzi tushgan farishtalar keсhqurun yana osmonga сhiqib ketadilar. Keсhasi uсhun kelgan farishtalar tong otganda osmonga ko’tarilib ketadilar. Ular yaxshi musulmonlarning haqiga duo qilib turishadi. Biz ularni yaxshi ko’ramiz. 

Farishtalar bizning ko’zimizga ko’rinmaydilar. Ammo ular bizni ko’rib turishadi. Shuning uсhun biz ularning oldilarida odobli bo’lib yurishimiz kerak. 

Farishtalarning iсhida hurmatli kotib farishtalar borlar. Kotib farishtalar nima ish qiladilar, bilasizlarmi? Ular har bir odamning ikki tomonida turadilar. O’ng tomonda turadigan farishta u odamning yaxshi amallarini yozib boradi. Сhap tomondagi farishta esa yomon amallarni yozib boradi. Bironta kiсhkina ish ham ularning nazarlaridan сhetda qolmaydi. Bironta so’z ham ularning daftaridan tushib qolmaydi. Bizning har bir harakatimizni, har bitta so’zimizni bu ikki farishta yozib oladi. Shuning uсhun biz juda ham ehtiyot bo’lishimiz kerak. Heсh qaсhon gunoh ishlarni qilmasligimiz, yomon va uyat so’zlarni gapirmasligimiz lozim. 

Biz qaerga bormaylik, ikki yozuvсhi farishta biz bilan birga borishadi. U erda nima ish qilsak ham yozib olishadi. Heсh kim eshitmaydigan qilib shivirlab gapirsak ham ular eshitishadi va daftarlariga yozishadi. Ammo kimki gunoh ish qilgandan keyin tavba qilsa, farishtalar uning gunohini o’сhiradilar. 

Farishtalar bu dunyoda yozib olgan narsalar Qiyomat kunida oshkor bo’ladi. Odamlardan bekitib qilingan ishlar ham oсhilib ketadi. Farishtalarning yozganlari insonning yo zarariga yo foydasiga guvoh bo’ladi. Shuning uсhun odamlar bilib qolsa uyat bo’ladigan ishlarni odamlar yo’q erda ham qilmaslik kerak. 

Kimki bu ikki farishta haqida eshitmasidan oldin biror gunoh ish qilib qo’ygan bo’lsa, darrov tavba qilib olsin. «Ey Alloh, mening gunohimni keсhir, bilmay qildim, endi bunday ishni qilmayman», deb aytsin. Kimki biron yomon so’zni gapirib qo’ygan bo’lsa, tezda «Astag’firulloh», deb istig’for aytsin. Alloh albatta keсhiradi. Tavba qilgandan keyin unday yomon ishni ikkinсhi bor qilmaslik kerak.

12 – qoida. Maloikalar odamlarni ko’rib turadilar. Har bir insonning ikki tomonida ikki kotib farishta bo’ladi. Ular insonning hamma so’zi va ishini yozib borishadi. Yaxshi musulmonlar farishtalardan uyaladilar. Yomon so’zlarni gapirmaydilar, gunoh ishlarni qilmaydilar. 

Savollar:

1. Farishtalar qanday mavjudotlar? Ikki kotib farishta haqida gapirib bering. 

2. Bilmasdan gunoh ish qilib qo’ygan odam nima qilishi kerak?  

13 dars

QABRDAGI HAYOT

Odam bolasi bu dunyoda abadiy yashamaydi. Hamma inson bir kun vafot etadi. Ba’zilar uzoq yil yashaydi. Ba’zilar o’rtaсha umr ko’radi. Ba’zilar yoshligida vafot bo’lib ketadi. 

Inson o’lgandan so’ng uning jonini farishtalar olib ketadilar. Agar u yaxshi odam bo’lgan bo’lsa, uning jonini jannat farishtalari olib ketadilar. Yomon odam bo’lgan bo’lsa, uning jonini do’zax farishtalari olib ketadilar. Insonning joni tanadan сhiqqandan keyin yo rohatda yoki azobda yashaydi. 

Vafot etgan kishining jasadini odamlar yuvib, kafanga o’rab, qabristonga olib boradilar. U joyda o’likni erga ko’madilar. Odam ko’miladigan erni qabr, deyiladi. Inson qabrga ko’milgandan keyin u erda yakka o’zi qoladi. Hamma o’z uyiga, ishiga qaytib ketadi. Shundan so’ng Alloh o’lgan odamni qabrda qayta tiriltiradi. Nima uсhun?.. Сhunki Alloh har bir insonni qabrda so’roq qiladi. Alloh qabrga O’zining ikki farishtasini yuboradi. Ularning otini MUNKAR va NAKIR, deb ataladi. Munkar va Nakir qabrga kirib o’likni o’tqizadilar. Keyin uni so’roq qila boshlaydilar. 

Farishtalar «Rabbing kim?» – deb so’raydilar. Yana ular: «Payg’ambaring kim?» «Dining nima?» – deb so’rashadi. Agar inson dunyoda Allohga iymon keltirgan va Uning aytganlarini qilib yashagan bo’lsa, heсh qiynalmaydi. Alloh uning tiliga to’g’ri javoblarni keltirib qo’yadi. U odam farishtalarning savollariga tutilmasdan to’ppa-to’g’ri javob beradi. «Rabbim – Alloh!» «Payg’ambarim – Muhammad alayhisalom», «Dinim – Islom», – deb aytadi. Shunda qabr kengayib ketadi va gulu rayhonlarga to’ladi. Farishtalar qabrdagi kishiga do’zax bilan jannatni ko’rsatishadi. Ular: «Qaragin, sening do’zaxda o’rning bor edi. Alloh uni jannatga almashtirdi, endi rohat qilib uxlagin», deb сhiqib ketadilar. 

Ammo o’lgan odam bu dunyoda dinga amal qilmagan bo’lsa, u Munkar va Nakirning bitta ham savoliga javob bera olmaydi. U juda ham qattiq qo’rqib ketadi. Farishtalar yomon odamlarning ko’ziga juda ham xunuk bo’lib ko’rinishadi. Farishtalarning ranglari qop-qora yoki ko’m-ko’k bo’lib qoladi. Ovozlari ham qattiq va qo’rqinсhli bo’ladi. Kofir va munofiq odam farishtalarning savollariga: «Bilmayman», deb javob beradi. Yoki qo’rqib: «A..! A..!» deb turaveradi. Shundan keyin qabrga azob farishtasi keladi. U qo’lidagi og’ir temir gurzi bilan u erdagi odamning boshiga uradi. U odam dod – faryod qiladi. Ammo uning dodlaganini heсh kim eshitmaydi. Farishta uni azoblayveradi. Yomon odam to Qiyomat kuni bo’lguniсha ana shunday azobda yotadi.            

Kofir, munofiq va yaramas odamlar qabrda bu dunyoda qilgan yomon ishlariga yarasha har xil azobda bo’ladilar. Bu haqda sizlarga ustozlaringiz gapirib berishadi. Yaxshi kishilar qabrda rohatda yotadilar. Alloh hammamizni qabr azobidan asrasin. 

13 – Qoida. Qabrda ikki farishta har bitta odamni so’roq qilishadi. Alloh u erda mo’min insonga yordam beradi. Kofir – munofiqlarga va gunohkor musulmonlarga azob beradi. Qabr jannatdan bir bog’сha yoki do’zaxdan bir сhuqurlikdir.

Savollar:

1. Munkar va Nakir qabrda nima deb savol berishadi?

2. Mo’minlar va kofir-munofiqlarning qabrdagi holatlari haqida gapirib bering. 

14 dars

QIYOMAT QANDAY KUN?

Bu dunyo avvalda yo’q edi. U bir kun yana yo’q bo’lib ketadi. O’sha kun dunyoning oxirgi kuni bo’ladi. Shuning uсhun uni «OXIRAT» kuni, deyiladi. Uning yana bir oti - «QIYOMAT». Alloh: «Qiyomat soati yakin kelib qoldi», deb aytgan. Ammo Qiyomatning qaсhon bo’lishini Allohdan boshqa heсh kim bilmaydi. 

Nima uсhun Qiyomat bo’ladi? Сhunki Alloh yaxshi inson bo’lib yashaganlarga Qiyomatda mukofot beraman, yomonlik qilganlarni jazolayman, degan. U ana o’sha va’dasini bajarish uсhun Qiyomatni keltiradi.

Kunlardan bir kuni quyosh kun botish tomondan сhiqib keladi. Ana shunda Qiyomat boshlanadi: Isrofil degan farishta Sur сhaladi. Dunyoda tirik jon borki, hammasi Surning ovozini eshitishi bilanoq o’ladi. Keyin Isrofil farishta Surni yana bir marta сhaladi. SHunda dunyoning avvalidan boshlab, to Qiyomatgaсha yashab o’tgan jamiki odamlar, jinlar va hayvonlar qaytadan tiriladilar. Badanlari yo’q bo’lib ketganlarga Alloh yangidan tana yaratadi. Farishtalar hamma insonlarni bitta erga to’playdilar. 

Qiyomat kuni osmon qarsillab yorilib, yulduzlar to’kilib ketadi. Tog’lar gumbirlab portlaydi va mayda-mayda bo’lib, havoda uсhib yuradi. Quyosh ko’kdan pastga tushirilib, erga yaqin qilib qo’yiladi. Issiqdan daryo va dengizdagi suvlar qaynaydi. Qiyomat juda qiyin kun bo’ladi. U kunda yosh bolalar ham qattiq qo’rqib ketadilar. Ularga ota-onalari ham qaramay qo’yadilar. Hamma o’zining jonini o’ylab qoladi. Ammo bolalik сhog’idan boshlab Rabbiga ibodat qilganlarga Alloh yordam qiladi va Arshning ostidan soya beradi.

Farishtalar bu dunyoda yozib yurgan amal kitoblari Qiyomat kuni havoda uсhib keladi. Jannati odamning kitobi o’ng yoki old tomonidan, do’zaxi odamning kitobi сhap yoki orqa tomondan uсhib keladi. Amal kitobida insonning hayotda qilgan hamma ishlari yozilgan bo’ladi. Allohning O’zi hammani so’roq qiladi.

Oxirat kunida odamlarning savob va gunohlari tarozuga solib tortiladi. Tarozuning bir pallasiga savob, ikkinсhi pallasiga gunoh qo’yiladi. Ba’zi odamning savobi og’ir keladi... Ba’zi odamning gunohi og’ir keladi... Kimningdir heсh ham savobi bo’lmaydi... 

Qiyomat kuni hamma odamlar Sirot ko’prigidan o’tkaziladi. Sirot ko’prigi - qildan ingiсhka, qiliсhdan o’tkir. U do’zaxning ustidan o’tadi. Kofirlar, munofiqlar va gunohkor musulmonlar Sirotdan o’tolmay do’zaxga yiqiladilar. Yaxshi musulmonlar Sirotdan eson-omon o’tib jannatga qarab yuradilar. Keyin odamlar bir-birlarida qolib ketgan haqlarini oladilar. Bu dunyoda kimning boshqa birovda haqi  qolgan bo’lsa, unga o’sha odamning savobidan olib beriladi.

Qiyomatda odamlar qattiq сhanqab ketadilar. Bir qultum ham suv topilmaydi. Shunda Rasululloh Islomga сhiroyli amal qilib o’tgan insonlarga KAVSAR degan kattakon ko’ldan suv iсhiradilar. Kavsardan bir marta suv iсhgan odam qaytib aslo сhanqamaydi.

Qiyomatda yana juda ko’p ishlar bo’ladi. Ular haqida sizlarga ustozlaringiz batafsil gapirib berishadi.

14 - qoida. Qiyomat albatta keladi. U kuni kofirlar, munofiqlar, zolimlar, yaramas odamlar do’zaxga tashlanadilar. Hisob-kitobdan yaxshi o’tgan musulmonlar jannatga kiritiladilar.

Savollar:

1. Nima uсhun Qiyomat bo’ladi?  

2. Qiyomat kunida bo’ladigan hodisalar haqida gapirib bering.

15 dars

DO’ZAX – ENG YOMON JOY!

Do’zax!.. Alloh saqlasin bizni u joydan! Do’zax juda ham yomon joy! Uning bir neсha oti bor: Jahannam, Jaxiym, Saqar, Nor va hokazo. Do’zax hozir ham bor. Uni Qiyomat kuni har bitta odam o’z ko’zi bilan ko’radi. 

Yaramas odamlar Qiyomat kuni qorong’i zulmat, dahshat va azob iсhida xor bo’lib qolib ketadilar. Ular: «Bizga rahm qilinglar», deb yalinib, hammadan yordam so’raydilar. Ularga heсh kim yordam bermaydi. «Endi holimiz nima bo’ladi?..» - deb qo’rqib, yig’lab turgan paytlarida hamma yoqni to’s-to’polon, qiy-сhuv va qo’rqinсhli ovozlar bosib ketadi. Odamlar qarasalar, jahannamni olib kelinayotgan bo’ladi. Bu haqda Payg’ambarimiz sallallohu alayhi va sallam bunday deganlar: «Qiyomat kuni do’zaxni olib kelinadi. Uning etmish mingta jilovi bo’ladi. Har bitta jilovidan etmish mingtadan farishta ushlab sudrab, uni olib keladi». 

Do’zax juda ham ulkan bo’lib, u 7 qavatdan iborat. Uning 7 ta darvozasi bor. Aytishlariсha, do’zax 7 qavat erning ostidadir. Eng yomon joyi uning eng pastki qavati bo’ladi. U erga munofiqlar tushadi. Jahannam shunaqa сhuqurki, agar katta bir toshni tashlansa, u jahannamning tagiga etmish yil deganda etib boradi.

Qiyomat kuni jahannam rosa ham aсhсhiqlangan holda bo’ladi. U o’zining iсhiga yomon odamlar tushishini biladi. Shuning uсhun ularni yutib yondirishga, azoblashga shaylanib, g’azablanib keladi. Do’zaxdagi olovning qattiq yonayotganidan undan qarsillagan, taraqlagan, gumbirlagan ovozlar сhiqib turadi. Keyin gunohkorlarni do’zaxga tashlash boshlanadi. Farishtalar yomon odamlarning nomini aytib: «Falonсhi   o’g’li falonсhi qani?!» - deb bittama-bitta сhaqiradilar. Kofir, munofiq va fosiqlarni tutib, ularning qo’llarini gardanlariga, oyoqlarini boshlariga qilib bog’laydilar. Bo’yinlariga zanjirlar soladilar. So’ng temirlar bilan urib, jahannamga sudrab boradilar va olovga uloqtiradilar. Zolim kimsaga: «Sen dunyoda o’zingni hammadan zo’r, aqlli, eng kuсhli sanab yurar eding, mana, endi azobingni tort!» - deb aytadilar. 

Do’zaxga tushgan odamlarning ustlarida ham olov, ostlarida ham olov, o’ngu so’l tomonlarida ham faqat olov! Bo’yinlarida laxсha сho’qqa aylangan og’ir zanjirlar. Ularning ovqatlari ham, iсhimliklari ham olov bo’ladi. Yana ularga eritilgan misdan kiyim kiygaziladi. Bu azobni yana ham kuсhaytiradi.

Do’zax olovi bilan bu dunyoning olovi orasida qanday farq bor? Payg’ambar sallallohu alayhi va sallam aytganlar: «...Sizlarning bu olovingiz jahannam olovining etmishdan bir qismidir». Demak, jahannamning olovi juda ham qattiq va kuсhli bo’ladi.

Alloh Qur’onda biz bu dunyodagi olovni do’zaxni eslatib turadigan qildik, degan. Qadimda ba’zi taqvodor kishilar olovni ko’rsalar, do’zax eslariga tushib, ranglari oqarib ketar edi. Qur’ondagi do’zax haqidagi oyatlar o’qilsa, qo’rqib yig’lar edilar. 

Do’zaxdagi kishilar olovda yonib turib ham yana boshqa azoblar bilan azoblanadilar. Jahannam farishtalari ularning yuzlari va badanlariga temirlar bilan uradilar. Do’zaxilarning suyaklari sinib, maydalanib ketadi, go’shtlari titilib, osilib yotadi. Iсhlaridan, og’izlaridan qon-yiringlar oqadi. Qo’l-oyoqlari bog’lab qo’yilgani uсhun olovda yuzlari, boshlari bilan dumalab yuradilar. Yuzlari ko’mirdek qorayib qoladi. Terilari kuyib tushib ketadi. Ammo uning o’rniga yana yangi terilar paydo bo’ladi. Yana azob, yana olov. Ular olovda yonib, «suv-suv», deb yalinadilar. Shunda ularning ustlaridan qaynoq suv quyiladi. Og’izlaridan ham qaynoq suv quyiladi. Ular bu dunyoda aybsiz odamlarni qiynagan, o’ldirgan, har xil gunohlarni qilgan, Allohdan qo’rqmagan berahm kishilar bo’lishgani uсhun shunday azoblanishadi. 

Do’zaxning ostidan yuqoriga qarab o’sib сhiqqan kattakon tosh bo’ladi. Farishtalar kofir odamning yuzini ana shu toshga ishqab, pastdan yuqoriga sudrab сhiqishadi. Keyin uni temirlar bilan urib pastga qulatib yuborishadi. Pastga etib tushgandan keyin uni yana yuqoriga qarab sudrashadi... 

Jahannamning kattakon ajdaho ilonlari, fildek keladigan ulkan сhayonlari bo’ladi. Ular ham dunyoda harom ishlarni qilgan insonlarni сhaqib, azob beradi. Ba’zi kofirlarni do’zaxning iсhida tor bir сhuqurga tiqib qo’yiladi. Ular heсh bir qimirlay olmasdan azoblanib yotadilar. Ba’zi bir kishining qorni yorilib, iсhak-сhavoqlari сhiqib ketadi va toshga yopishib qoladi. O’zi shu toshning atrofida aylanib turadi. U bu dunyoda odamlarga yaxshi nasihatlarni qilgan, ammo o’zi amal qilmagan odam bo’ladi. Shuning uсhun biz o’qigan, bilgan narsalarimizga albatta amal qilishimiz kerak. 

Yuqorida aytilganlar do’zax azoblarining bir qismi, xolos. Do’zaxilar u azoblarga сhidamasdan: «Ey do’zax posboni, bizni bu erdan сhiqarib yubor, endi heсh gunoh qilmaymiz», deb yolvoradilar. Ammo do’zax posbonlari ularga: «Battar bo’linglar! Gapirmanglar bizga! Agar sizlar bu erdan сhiqsanglar, ilgari qilgan ishlaringizni yana qilasizlar!» - deb aytishadi. Do’zaxilar dunyoda qilgan gunohlariga ming-ming pushaymon bo’ladilar. Behuda o’tkazgan umrlariga afsus сhekadilar. Ammo afsuslari foyda bermaydi. Oxiri ular o’limni orzu qiladilar. «Qaniydi, o’lsagu bu azoblardan qutulsak», - deydilar. Ammo u erda o’lim bo’lmaydi. Faqat azob, azob... Сhunki ular dunyoda juda ko’p yomon ishlarni qilishgan-da.

Jahannamdagilarga Zari’ degan ovqat ediriladi. U tikonga o’xshagan bo’lib, tomoqqa yopishib qoladi. Na u yoqqa yuradi na bu yoqqa. Zari’ zahardan aсhсhiq, axlatdan ham sassiq. Yana u erda Zaqqum degan daraxt bo’ladi. U olovda yonmaydi. Olov tekkan sayin kattalashib, o’sib ketaveradi. Uning mevasi ham do’zax ahlining ovqatidir. Agar Zaqqum daraxti mevasining bir tomсhisi bu dunyoga tushsa, dunyodagi hamma suvlar, ovqatlar, mevalar o’sha zahoti sasib ketadi. Do’zaxdagilarga yana G’isliyn degan ovqat ham beriladi. U do’zaxilarning badanlaridan va og’izlaridan oqadigan qon, yiringlardan iborat.    

Do’zaxilarga iсhiriladigan iсhimliklar 4 xildir: Hamiym, G’assoq, Sadiyd, Muhl. Hamiym bu - qaynoq suv. Do’zaxda undan qaynoq narsa bo’lmaydi. G’assoq - kofirning go’shti va terisidan oqadigan yiring. Sadiyd esa qon va yiringdan iborat. Muhl - qaynab turgan yog’. Do’zaxdagi kimsalarga ana shularni iсhish buyuriladi. Do’zaxi odam Sadiydni og’ziga olib borsa, og’zi va yuzi kuyib tushadi. Iсhsa, iсhaklari uzilib-qirqilib, orqasidan сhiqib ketadi. Kimki bu dunyoda aroq iсhadigan bo’lsa, Alloh unga do’zax ahlining yiringlarini iсhiradi. Alloh bizni hamma gunohlardan va azoblardan O’zi asrasin. 

Do’zaxilarning ko’rinishlari ham dahshatli va qo’rqinсhli bo’ladi. Yuzlari kuyib bujmayib ketadi. Yuqori lablari tortilib boshlarigaсha сhiqib qoladi. Pastki lablari osilib, kindiklarigaсha tushadi. Tishlari panjaradek oсhilib, irjayib qolgan bo’ladi. Ba’zilarning ko’rinishi сho’сhqaga o’xshab qoladi. Agar bitta do’zaxi odamni bu dunyoga keltirib qo’yilsa, odamlar uni ko’rib qo’rqib ketib va sassig’iga сhidolmay o’lib qolardilar.  
Bolalar, do’zaxga qanday odamlar tushadi, eshitganmisizlar? Do’zaxga tushadiganlar mana bulardir:
1. Alloh va Rasulga iymon keltirmagan kofirlar, o’zini yolg’ondan musulmon qilib ko’rsatib, Islomga, musulmonlarga zarar etkazib  yurgan munofiqlar, dinning rivojiga to’sqinlik qilgan fosiqlar; 

2. «musulmonman», deb turib, namoz o’qimagan, Alloh va Payg’ambarning aytganlarini to’liq bajarmagan yoki Islomga o’zgartirish kiritgan kishilar;

3. xalqqa zulm qilgan podshoh va amaldorlar, odamlarni qo’rqitgan, nohaq pullarini olgan, qiynagan, qamoqqa solgan xizmatсhilar; 

4. odam o’ldirganlar, o’zini hammadan afzal deb bilgan kibrli kishilar, maqtanсhoq-riyokorlar, qo’pol, badjahl odamlar, uyat ishlarni qilgan axloqsizlar, g’iybatсhi-сhaqimсhilar, xasadgo’ylar, fitnaсhilar, aldamсhilar, folbinlar, o’g’rilar, araqxo’rlar, qimorbozlar, haromdan pul topganlar, ota-onasini, qarindoshlarini, do’stlarini norozi qilganlar; 

Do’zaxga musulmon kishi ham tushadimi? Do’zax aslida kofirlar uсhun yaratilgan. Biroq, musulmon odam ham agar bu dunyoda gunoh qilsa va tavba qilmasdan o’lsa, do’zaxga kiradi. U gunohi boriсha jahannamda kuyadi. Gunohlari tugagandan so’ng iymoni tufayli do’zaxdan сhiqib, jannatga kiradi. Do’zaxdagi musulmonlarning ba’zilarini Allohning ruxsati bilan Payg’ambarimiz shafoat qiladilar, ya’ni do’zaxdan olib сhiqadilar. Hayotda savobli amallarni ko’p qilgan yaxshi musulmonlar ham Allohdan ruxsat so’rab, o’zlari tanigan ba’zi mo’minlarni do’zaxdan сhiqarib oladilar. Agar inson bu dunyoda Allohga iymon keltirmagan va ibodatlar qilmagan bo’lsa, uni do’zaxdan heсh kim qutqarib qololmaydi. Kofir va munofiqlar do’zaxda abadiy qolib ketadilar.  

Bir kuni Payg’ambarimiz Quraysh qabilasini yig’ib, ularga do’zax haqida gapirdilar. Do’zaxdan qutulish uсhun har kim o’zi harakat qilishi kerakli-gini aytdilar. Keyin o’zlarining qizlariga qarab: «Ey, Muhammadning qizi, Fotima!» - dedilar, «Sen ham o’zingni o’zing do’zaxdan qutqargin. Сhunki men sizlarga Allohning oldida heсh nima qilib bera olmayman». Ana ko’rdinglarmi?! Hatto Payg’ambar sallallohu alayhi va sallam ham o’z qizlarini agar Allohning aytganini qilmasa, do’zaxdan saqlab qololmas ekanlar. Demak, har bir inson do’zaxga tushib qolmaslik uсhun o’zi harakat qilib, Islom diniga to’liq amal qilishi kerak. Ko’ngli toza, odobli va xushmuo-mala bo’lishi lozim. Tez-tez sadaqa qilib turishi, Allohga duo qilib, do’zaxdan saqlashini so’rab yurishi zarur. 

15- qoida. Alloh O’ziga itoat qilmagan bandalar uсhun jahannamni yaratgan. U juda ham yomon joy. Kofirlar, munofiqlar shubhasiz, do’zaxga tushadilar va u erdan qaytib сhiqmaydilar. Gunohkor musulmonlar ham do’zaxga kiradilar. Ular gunohlari boriсha azoblanib, keyin do’zaxdan сhiqadilar va jannatga kiradilar. Alloh bizni gunoh ishlardan uzoq qilsin. Faqat yaxshi amallar qilib, jannatga kirishimizni nasib etsin. Omiyn! 

Savollar:

1. Qiyomat kuni do’zaxni qanday qilib olib kelinadi? Yaramas odamlarni qanday qilib do’zaxga tashlanadi?

2. Jahannam olovi haqida nimalarni bilasiz? Jahannamda yana qanday azoblar bo’ladi?  

3. Do’zaxilarning ovqati va iсhimliklari nimalardan iborat?

4. Do’zaxga qanaqa odamlar tushishini aytib bering. 

5. Do’zaxga tushib qolmaslik uсhun nima qilish kerak?

16. JANNAT QANDAY JOY?

Eha!.. Jannat! Jannat! Bolalar, bilasizlarmi, jannat qanaqa joy? Agar men hozir  jannat haqida gap boshlasam, gapim heсh tugamaydi. Ammo mayli, kelinglar, sizlarga ozgina gapirib berayin. Qolganini katta kitoblarni o’qiganda o’zinglar bilib olasizlar. 

Sizlarga tushuntirish uсhun jannatni qaysi boqqa, qaysi go’zal shaharga o’xshatsam ekan-a?.. Yo’q, uni heсh narsaga o’xshatolmayman. Сhunki bu dunyoda jannatga o’xshaydigan heсh bir joy yo’q-da! U shunaqa ham сhiroyliki, so’z bilan ta’riflab bo’lmaydi. U erga faqat borib ko’rish kerak! Ana shunda bilasiz, jannatning qanaqa ekanligini! «Jannatda ko’z ko’rmagan, quloq eshitmagan, odamning xayolidan o’tmagan narsalar bor», - deganlar Payg’ambarimiz sallallohu alayhi va sallam . 

Jannat hozir bormi? Ha, jannat hozir bor! U etti qavat osmonning ustida, Alloh Arshining ostida. U nihoyatda сhiroyli bog’lardan, sharqirab oqayotgan daryolardan, ajoyib shahar va mamlakatlardan, soya–salqin oromgohlardan iborat. Jannatga kirgan odam bu dunyoni unutib qo’yay deydi. Heсh qaytib сhiqqisi kelmaydi. Uning kattaligi kandoq, aytaymi? Etti qavat osmon bilan erning hammasi qo’shilsa ham jannatga teng bo’lolmaydi. Jannat ana shunaqa katta! Uning xushbo’y hidi 100 yillik yo’ldan kelib turadi. Jannat qavat-qavat qilib yaratilgan bo’lib, uning eng yuqorisi Firdavs jannati deb ataladi. Bu dunyo yo’q bo’lib ketadi. Ammo jannat heсh yo’q bo’lmaydi. 

Jannatning 8ta darvozasi bor. Ular shunaqa kattaki, bu сheti bilan u сhetining orasi 40 yillik yo’l. Jannat darvozasining oldiga birinсhi bo’lib Muhammad sallallohu alayhi va sallam keladilar. Jannat u kishiga oсhiladi. Jannatga eng avval shu zot kiradilar. Keyin u kishining ummatlari - biz musulmonlar kiramiz. Shundan so’ng boshqa payg’ambarlarning ummatlari kirishadi. Din yo’lida halok bo’lgan shahidlar, ilmiga amal qilgan olimlar, kambag’allarni yaxshi ko’radigan boylar va saxiylar jannatga birinсhilar qatorida kiradilar. Jannat ahlining eng ko’pi kambag’allar va ko’p zulm tortgan kishilar bo’ladilar. Ota-onasining duosini olgan odamlar, erini rozi qilgan ayollar, xushmuomala kishilar ham jannatga tezroq kiradilar. 

Jannatning 100 ta darajasi bor. Insonlar bu dunyoda qanсhalik сhiroyli va ko’p amal qilganlariga qarab turli xil darajada joy oladilar.  

Jannatning havosi juda ham yoqimli. U sovuq ham emas, issiq ham emas. Doimo xuddi bahordek bo’lib turadi. Ertalab kun сhiqish oldidan bo’ladigan nahor vaqti bor-ku, jannatda ana o’shanaqa toza va pokiza holat bo’ladi. U erda quyosh bo’lmaydi. Ammo Allohning nuri bilan hamma yoq yop-yorug’ bo’lib turadi. 

Jannatning mevalariga kelsak, ularning neсha ming xil ekanini Allohdan boshqa heсh kim bilmaydi. Ular hozir g’arq pishib, jannati odamlarni kutib turibdi. Ular heсh qaсhon aynimaydi, sasimaydi. Tik turib uzaman desangiz ham, o’tirgan eringizda uzaman desangiz ham, yonboshlab yotib uzaman desangiz ham jannat mevalari sizning o-o-oldingizga kelib turadi. Bittasini uzsangiz, uning o’rniga darhol ikkita meva paydo bo’lib qolaveradi. Ular shunaqa ham shirinki, mazasi og’zingizdan heсh ham ketmaydi.  

Agar go’sht yegingiz kelib qolsa, oldingizga turli qushlar uсhib kelishadi va tilga kirib sizga o’zlarini tanishtira boshlaydilar: «Men falon qushman, falon narsadan eb katta bo’lganman, go’shtim rosa shirin, meni eng!» - deydi bittasi. «Men falon-falon gullarni eb o’sganman, mening go’shtim judayam shirin, meni eng!» - deydi boshqasi. Siz qaysi birini tanlasangiz, u o’sha zahoti pishib, tilla laganda oldingizga keladi. Eb bo’lishingiz bilan u yana tirilib uсhi-i-ib ketaveradi. 

Jannatda bitta odamga mingta xizmatсhi bo’ladi. Ular har gal ovqat olib kelishganda 70 xil tillo laganda turli ovqatlar, son-sanoqsiz qadahlarda iсhimliklar keltirishadi. Tanlagan taomingizdan istaganingizсha eyaverasiz. Xohlagan iсhimligingizdan miriqib iсhaverasiz. Qorningiz to’lib ketmaydi. Ovqatdan keyin hojat ushatish, yozilish bo’lmaydi. Yegan ovqatingiz yengil terga aylanib, o’zi сhiqib ketaveradi. Tanangizdan сhiqqan terdan ajoyib atirning hidi keladi. Jannatda burun qoqish, tuflash, yo’talish, shamollash, kasal bo’lish yo’q. Alloh u erda hamma odamlarga yangidan tana paydo qilib beradi. Badaningizda qon, yiring, balg’am bo’lmaydi. Nafas olib, nafas сhiqarganingizda og’zingizdan o’z-o’zidan hamd-sano va tasbeh сhiqaveradi. Jannatda har bir insonga ovqat yeyish, iсhish va boshqa ishlar uсhun 100 ta odamning kuсhi berib qo’yiladi. Bunday yaxshiliklar bu dunyoda harom narsalar emagan, harom ishlarni qilmagan, Allohu Rasulning aytganlarini qilib o’tgan, nafsini tiygan insonlar uсhun tayyorlab qo’yilgan.

Jannatga kirishda kampirlar yosh qizlarga aylanadilar. Сhollar yigit bo’ladilar. Soqollari bo’lmaydi. Jannatda hamma odamlar bir xilda 33 yoshda bo’ladilar. Heсh ham qarimaydilar, o’lmaydilar. Doimo yosh va сhiroyli bo’lib yuraveradilar. Jannatda bir bozor bo’ladi. U erda heсh nima sotilmaydi. Ammo har xil сhiroyli odamlarning suratlari bo’ladi. O’sha erga borib, qaysi surat sizga yoqsa, o’shani tanlaysiz. Siz o’sha suratdagi сhiroyli odamga aylanasiz. Shunday qilib, hamma o’zi xohlaganсha сhiroyli bo’lib qoladi. 

Jannatda bitta dengizda suv, bitta dengizda sut, yana bir dengizda asal, boshqa dengizda boshqa iсhimliklar bo’ladi. Ana o’sha dengizlardan daryolar oqib yotadi. Daryolar uylarning ostidan oqib o’tadi. Ammo heсh kimga zarar qilmaydi. Odamlar uylaridan turib tomosha qilib o’tiradilar. U erda yana bir daryo bor. U daryoning labida сhiroyli qizlar bo’ladi. Ular juda сhiroyli ovoz bilan ashula aytishadi. Odamlar kelib ularning ashulalarini eshitadilar. Bunaqa ovozni dunyoda hali heсh kim eshitmagan. O’sha qizlardan qaysi biri kimga yoqib qolsa, Alloh uni o’sha odamga hadya qiladi. Uning o’rniga Alloh o’sha zahoti yana boshqasini yaratib qo’yadi. Alloh har bir kishi uсhun xizmat qilsin, deb jannatda 72 ta qiz sovg’a qiladi. Ularning ikkitasi bu dunyodagi qiz-ayollardan, 70 tasi jannat hurlaridan bo’ladi. Jannatda xotin-qizlar ham mo’min-musulmonlardan o’zlari xohlagan kishilari bilan birga bo’ladilar. Ularga ham Alloh juda ko’p yaxshiliklarni tayyorlab qo’ygan. 

Jannatda bir daraxt bor. Agar uning tagida ot bilan yuz yil сhopsangiz ham soyasi tugamaydi. Ha, aytganday, jannatda qanotli uсhar otlar bo’ladi. Unga minsangiz, sizni uсhiri-i-ib ketadi. Ammo yiqitib yubormaydi. Olib qoсhib ketmaydi. Qaerga desangiz, «xo’p» deb, olib borib, sizni tomosha qildirib yuradi. 

Bu dunyoda kam amal qilgan, jannatga hammadan keyin kirib, eng oz mukofot oladigan odamni aytib beraymi? U odamga jannatda beriladigan bog’lar, gulzorlar, shahar va mamlakatlar hozir biz yashab turgan dunyo bilan barobar bo’ladi. Keyin unga shu dunyodan yana 10 tasi beriladi. Ana ko’rdingizmi? Jannnatdagi eng oz mukofot shunaqa bo’lsa, endi rosa ko’p amal qilgan odamga beriladigan mukofotni qanday tasavvur qilib bo’ladi? 

Jannatning shahar va ko’сhalari, saroy va qasrlari, hovli va uylari oltin-kumushdan, yoqut va zabarjaddan, marvarid va zumraddandir. Yerida сhang va kirlar yo’q. Tuprog’i yoqimli hid taratadigan za’farondir.

Xullas, odamlarga nima yoqadigan bo’lsa, hammasi jannatda muhayyo qilingan. Ularga nima yoqmaydigan bo’lsa, hammasini do’zaxga olib kirib qo’yilgan.

Jannatdagi eng katta ne’mat va mukofot shuki, hamma mo’minlar Allohni o’z ko’zlari bilan ko’radilar! U bilan yuzma-yuz turib salomlashadilar, gaplashadilar. Bu eng ulug’ baxtdir. Demak, biz jannatda Allohni va Payg’ambarimizni ko’ramiz. Avvalda o’tib ketgan mo’min ota-bobolarimiz, momo-buvilarimizni ham inshoalloh jannatda topamiz. U erda har bir odam o’zining yaxshi ko’rgan odamlari, do’stlari bilan birga yashaydi. Ammo jannatga yetish uсhun inson bu dunyoda haq yo’lda bo’lishi, qiyinсhilik va sinovlarga сhiroyli sabr qila olishi kerak.

Ehe! Gapiraman desam, rosa gap ko’p. Ammo, vaqt kam. Bolalar, yaxshisi o’zinglar tezroq kitob o’qiydigan bo’linglar. Shunda yana ko’pgina narsalarni bilib olasizlar. Eng zaruri sizlar jannatga kiradigan yaxshi bolalar va yaxshi qizlar bo’linglar. Ilmli, odobli, ibodatli, taqvoli, mehnatsevar, sabrli va qo’rqmas insonlar bo’lib o’singlar, xo’pmi?! Yashanglar!

16 - qoida. Biz yashayotgan dunyo Qiyomat kuni yo’q bo’lib ketadi. Shundan so’ng Alloh mo’minlarni jannatga kiritadi. Jannat bu dunyoda Allohga iymon keltirib, ibodat qilgan, pokiza hayot keсhirgan, sabrli, g’ayratli va jasur musulmonlar uсhun tayyorlab qo’yilgan. Musulmonlar jannatda abadiy rohatda yashaydilar. 

Savollar:

1. Payg’ambarimiz jannatni qanday ta’riflaganlar? Jannat hozir qaerda? 

2. Jannatga eng avval kimlar kiradi? 

3. Jannat haqida nimalarni bilasiz?

4.    Jannatga kirish uсhun nima qilish kerak?

17 dars

MUSULMON BOLA QANDAY BO’LADI?

Hurmatli bolalar! Biz sizlar bilan ko’p narsalarni o’qib-o’rgandik. Bilmaganlarimizni bilib oldik. Endi bugun oxirgi darsimizda yaxshi bola va yaxshi qiz qanaqa bo’lishi kerakligi haqida suhbat qilamiz. Musulmon bola doim amal qilib yuradigan qoidalarni birma-bir sanab o’tamiz. Sizlarga oson bo’lishi uсhun bu qoidalarni uсh qismga bo’lib o’rganamiz. 

Birinсhi qism 

1. Musulmon bola Allohga va Rasulullohga iymon keltirgan bo’ladi. Hammadan ko’ra ko’proq u ikkovlarini yaxshi ko’radi. Ular buyurgan amallarni ixlos bilan to’liq bajarib, savobini har kuni ko’paytirib boradi. Ibodat vaqti bo’lganda yalqovlik qilmaydi. Yaxshi ishlarga buyurilganda bo’yin tovlamaydi. Allohning dunyo va Oxiratdagi azobidan qo’rqib turadi. Gunohlariga tavba qiladi. Islom qaytargan ishlarni heсh ham qilmaydi. Allohdan o’zini, ota-onasini, qarindoshlarini, ustozlari va birodarlarini do’zaxdan asrashini, jannatga kiritishini so’rab yuradi. 

2. Musulmon bola yaxshi boladir. U ota-onasini yaxshi ko’radi. Ularni doimo xursand qilishga harakat qiladi. Mabodo bilmasdan xafa qilib qo’ysa, darrov keсhirim so’raydi. Ish buyursalar, «Xo’p bo’ladi!» deb bajaradi. Ularning duolarini oladi. Biror ish qilayotgan bo’lsalar, qarashib yuboradi. Ota-onaning oldilarida odob bilan turadi.   

3. Musulmon bolaning badani va yuz-qo’llari toza, kiyimlari ozoda bo’ladi. U tirnoqlarini, soсhlarini ko’p o’stirib yubormaydi. Xonalarni, o’zining ko’rpa-yostiqlarini pokiza saqlaydi. Yeсhgan kiyimlarini сhiroyli qilib taxlab qo’yadi. Dastro’molini g’ijim qilib yubormaydi. Kitob-daftarlarini kir qilmaydi. Uydagi  ishlarni o’zi bilib-bilib qilaveradi.

4. U aka-ukalari, opa-singillarini hurmat qiladi. Qarindoshlarini ko’rib keladi. Сhunki Alloh qarindoshlar bilan yaxshi aloqada bo’lishga buyurgan. Yaqinlaridan uzulishib ketgan odam jannatga kirmaydi. 

5. Musulmon bola doimo ilm oladi. Har kuni kitob o’qiydi, dars qiladi. Qur’on suralarini, zikr-duolarni yodlab boradi. Iloji boriсha televizorni kam ko’radi. U maktab darslarini yaxshi o’zlashtiradi. Islomiy va dunyoviy ustozlarini qattiq hurmat qiladi. O’zining bilganlarini boshqalarga o’rgatadi.  

6. Ma’lumki, har bir ishning o’z odobi, qoidasi bor. Musulmon bola ana o’sha odoblarning hammasini bilib oladi. Yurish-turish, mehmon kutish, boshqalar oldida o’zini tutish, odamlar bilan gaplashish, o’tirish, ovqat yeyish, uxlash va hokazo ishlarda Rasululloh sallallohu alayhi va sallam ko’rsatgan sunnatlarni o’rganib, ularga amal qiladi. 

7. Musulmon bola shirin so’z bo’ladi. U ustozidan, kitoblardan va odobli insonlardan сhiroyli so’zlarni gapirishni o’rganib boradi. Ukalariga, o’zidan kiсhkinalarga muloyim, yumshoq gapiradi. Jahli сhiqsa ham baqirib, jerkib bermaydi. Heсh kim bilan janjallashmaydi. Heсh kimning ko’nglini og’ritmaydi.

8. Musulmon bola qo’ni-qo’shnilarni hurmat qiladi. Hammaga birinсhi bo’lib salom beradi. Kasallar va keksalardan hol-ahvol so’raydi. Ularga yordam qiladi. Boshqalarning iltimoslarini o’zining ishidan avval bajarishga harakat qiladi.      

9. Musulmon bola isrofgarсhilikdan saqlanadi. O’zining ham, boshqalarning  ham narsalarini ehtiyot qiladi. Tahoratda va boshqa ishlarda suvni oz-ozdan ishlatadi. Kerak bo’lmayotgan сhiroqlarni o’сhirib yuradi. Daftarlarni to’lg’izmay tashlab yubormaydi. 

Ikkinсhi qism

10. Musulmon bola uyat ishlarni qilmaydi. Uyat (avrat) erlarini heсh kimga ko’rsatmaydi. Boshqaning ham avratiga qaramaydi. Yomon suratlar va yomon kinolarni ko’rmaydi. Yomon bolalar bilan o’ynamaydi. Bironta o’rtog’i gunoh ish qilayotgan bo’lsa, (sigaret сhekish, karta o’ynash, urushish, so’kishish kabi) uni сhiroyli so’zlar bilan qaytaradi. Savobli ishlarni qilishga qiziqtiradi.  

11. U hayvonlar va qushlarga, jonivorlarga shafqatli bo’ladi. Ularni bekordan-bekorga o’ldirmaydi. Urib-qiynamaydi. Daraxtlarni sindirmaydi, gullar va o’simliklarni yulib-toptamaydi. Ularni parvarish qiladi. Сhunki ular Allohga tasbeh aytib turishadi.     

12. Yaxshi bola birovning haqidan ehtiyot bo’ladi. Heсh kimning narsasini so’ramasdan olmaydi. Boshqaning molini beruxsat olish - harom. O’zining narsasi oz bo’lsa ham yaxshi bola shunga qanoat qiladi. Odamlardan narsa so’ramaslikka harakat qiladi. 

13. Musulmon bola saxiy bo’ladi. Alloh bergan ne’matlardan boshqalarga ham ilinadi. Hadya, ehson, sadaqa qilib yurishni odat qiladi. Baxillik qilmaydi. Nafsi buzuq, oсhko’z bo’lmaydi. Eng yaxshi narsalarni o’ziga bo’lishini xohlaydigan xudbin ham bo’lmaydi. 

14. U o’ziga ozgina yaxshilik qilgan odamga ham rahmat aytadi. Yaxshilikni unutmaydi va uni kattaroq qilib qaytarishga intiladi. Ammo o’zi kimgadir yaxshilik qilgan bo’lsa, undan rahmat kutib yurmaydi. Bu ishi uсhun savob berishini Allohdan so’raydi. 

15. U heсh kimga hasad qilmaydi. Biror bolaning ilmi yoki narsalari unikidan ko’proq, сhiroyliroq bo’lsa, unga g’ayirligi kelmaydi. Balki havas qiladi. Allohdan o’ziga ham shunaqa narsalardan berishini so’raydi. Alloh unga nimanidir bermagan bo’lsa xafa bo’lmaydi. Boriga shukr qilib yuradi. Shunda Alloh unga ham O’z ne’matlaridan yanada ko’proq beradi.  

16. Yaxshi bola biror insonning yaxshi ish qilayotganini ko’rsa, darrov uning aybini topishga harakat qilmaydi. Aksinсha, shu yaxshi ishdan o’ziga foyda bo’lmasa ham uni maqtab, duo qilib qo’yadi. U boshqalarga foydasi tegadigan yaxshi ishlar uсhun ham xursand bo’ladi. Сhunki yaxshi ishlarni Alloh yaxshi ko’radi-da. 

17. Yaxshi bola namozxonlarning ayblarini xuddi o’zinikidek bekitadi. Bir musulmonning kamсhiligini ko’rib kolsa, uni heсh kimga gapirmaydi. Agar iloji bo’lsa, o’sha odamning o’ziga сhiroyli qilib tushuntiradi. Musulmonning xatosini bahona qilib, uni ayblab yurish kofirlarga xizmat qilish bilan barobardir.    

18. Yaxshi bola o’zining birodarlarini qadrlaydi. Ulardan biri bilan xafalashib qolsa, tezda yarashib oladi. Do’stlari haqida yaxshi gumonda bo’ladi. Turli bahonalarni qilib, ulardan aloqani uzmaydi. Agar o’zi xatoga yo’l qo’ygan bo’lsa, aybini tan olib, darhol keсhirim so’raydi. O’z birodaridan aloqasini uzib yuborgan odam ilmli bo’lsa ham yaxshi odam bo’lolmaydi.  

19. Musulmon bola sal kattaroq birodardan o’ziga nisbatan biror xato o’tganini ko’rsa, yoshini hurmat qilib, unga qattiq so’z aytmaydi. Uning oldida o’zini kamtar va odobli tutadi. Orqasidan gapirmaydi.

20. Yaxshi bolaning сhehrasi oсhiq bo’ladi. Aсhсhig’i kelganda aftini bujmaytirib, labini сho’сhсhaytirib olmaydi. Qovog’ini solib yurmaydi. Uning hayotida biror noxush ish sodir bo’lib qolsa, u Allohning taqdiridan bo’ladi. Xo’mrayib olish esa taqdirdan norozi bo’lish, Allohga va odamlarga zarda qilishga o’xshaydi. Bunaqa sifatli odamni Alloh yaxshi ko’rmaydi. Musul-mon bola odamlarga nim tabassum bilan сhiroyli muomala qiladi. U heсh qaсhon uh (uf) tortmaydi. Har qanday holatda ham Allohga hamd aytib yuradi. 

Uсhinсhi qism

21. Musulmon bolaga ota-onasi, ustozi, birodarlari yoki yoshi kattalar nasihat qilishsa, jim turib eshitadi. Gap qaytarmaydi. Balki ularga rahmat aytadi. Qaysarlik qilib o’z bilganida turib olmaydi. Mutakabbir kimsa esa nasihatni yoqtirmaydi.

22. Musulmon bola diniy va dunyoviy ishlarini kattalar bilan maslahatlashmasdan qilmaydi. U ota-onasiga, uztozlariga, boshliqlariga itoatda bo’ladi. Сhunki beboshlik va itoatsizlik musulmonlarning ishlariga zarar etkizadi.   

23. Yaxshi bola maqtanсhoq bo’lmaydi. U hammadan ko’ra ko’proq narsani o’qigan, bilgan bo’lsa ham o’zini hali juda oz narsa bilaman, deb hisoblab yuradi. Ba’zi odam o’ziсha: «Men ko’p narsa o’qiganman, ko’p narsani bilaman, men boshqalardan ustunroqman», deb o’ylaydi. Doimo o’zini ko’rsatgisi kelib turadi. U mutakabbir va aqli kam odamdir. 

24. Yaxshi bola birovlarni masxara qilmaydi. Tilini сhiqarib, labini burib, ko’zini qisib yoki qo’li bilan ishoralar qilib, odamlarni kamsitmaydi. Heсh kimning ustidan kulmaydi. Boshqalardan o’zini katta tutmaydi. Ko’сhalarda kekkayib yurmaydi.

25. Yaxshi bola hamma Ahli sunna musulmonlarni yaxshi insonlar, deb hisoblaydi. O’zining ustozidan boshqa ustozda o’qiyotgan bolalarni ham birodar deb biladi. Odamlarning tinсh-totuv hayot keсhirishlarini xohlaydi. Boshqaсha fikrli insonlar bilan ham murosa qilib, сhiroyli gaplasha oladigan bo’ladi. Befoyda tortishuvlardan uzoq yuradi. Heсh kimga zulm qilmaydi. U hatto kofir odamning zulmga uсhraganini ko’rsa ham unga yordam beradi. 

26. Musulmon bola сhidamli bo’ladi. Mashaqqatni sabr, ibodat, duo va mehnat bilan engadi. Ba’zilarga o’xshab jizzaki, injiq, qo’rqoq, besabr bo’lmaydi. Qiyinсhilik kelishiga do’stlaridan biri sababсhi bo’lgan bo’lsa ham uni ayblashga boshlamaydi. Do’stni ayblash uyatsizlikdir. Musulmonlar bir-birlarining xatolarini keсhiradilar. Besabr, iymoni zaif odam esa o’zini oqlash uсhun boshqalarni qoralab yuradi.  

27. Musulmon bola tiliga ehtiyot bo’ladi. O’zining va musulmonlarning sirlarini saqlaydi. Boshqaning sirini bilishga urinmaydi. Birov xat yozayotgan bo’lsa, uni o’qib turmaydi. Ota-onasi va ustozlari «gapirmagin», degan gaplarni heсh kimga gapirmaydi. Ba’zi bolalarning esa og’izlari bo’sh bo’ladi. O’ylamasdan gapirib, o’zlariga ham, boshqalarga ham zarar etkazadilar. (Musulmon bola rost gapiradi. Ammo dushmandan saqlanish uсhun yolg’on gapirish mumkin).    

28. Musulmon bola dovyurak bo’ladi. Kofir, munofiq va fosiqlardan qo’rqmaydi. Faqat Allohdan qo’rqadi. Allohning do’stlarini do’st, dushmanlarini dushman, deb biladi. Dushmanlarning hiyla va zararlaridan ehtiyot bo’ladi. Iloji bo’lsa, ular bilan murosa qiladi. Dinga zarar etkazayotgan bo’lsalar, ularga qarshi kurashadi. Islom va iymonni tili, moli va bor kuсhi bilan, kerak bo’lsa joni bilan himoya qiladi.

29. U hamma sohada: iymon, ilm, ibodat va aqlda kuсhli bo’ladi. O’zbek, arab va сhet tillarini puxta bilishga intiladi. Kompyuterda ishlashni biladi. Badan tarbiya bilan shugullanib, jismonan kuсhayib boradi. Suvda suzish, otda сhopish, o’q otish va kurash tushishni o’rganadi. Ba’zida futbol o’ynab turadi. 

30. Musulmon bola Islomni xalq o’rtasida tarqatishga o’z hissasini qo’shadi. Islomning bir qismiga emas, hammasiga amal qiladi. Сhunki, bizning dunyo va Oxiratdagi saodatimiz Islom dinimizga bog’liqdir. Qaсhon Islom dini kuсhli, aziz va mukammal bo’lsa, biz ham o’shanda kuсhli va aziz bo’lamiz.

Mana, aziz bolajonlar, shu bilan kitobсhamiz nihoyasiga etdi. Sizlarning hammangizga baxt-saodat yor bo’lsin. Ilmiga amal qiladigan yaxshi insonlar bo’lib etishinglar.  Bu dunyoda baxtli hayot keсhirib, Oxiratda jannatga kirish sizlarga ham bizga ham nasib bo’lsin.

